
PATXI OLAIZOLA
zerbitzaria

Isilik gorde beharreko
gauza asko ikusi dut”
Urte hauetan guztietan barran entzundakoak eta
handik ikusitakoak idatziz jasoko balitu, liburu
mardula osatuko luke Patxi Olaizolak. �� Ainitze Agirrezabala

P azientzia han-
diena duen herriko kamareroaren
fama merezimendu osoz irabazia
du. 35 urte daramatza barran la-
nean; azken 27 urteak Fideo de
Mileton, eta sekula erantzun txa-
rrik eman gabe. Tabernako lanaz
eta gaueko bizimoduaz sakon
aritu da Uztarriarekin.   
Nolatan hasi zinen barran
lanean? 
14 urterekin hasi nintzen kamare-
ro Aloñanean, asteburuetan.
Gaztetan, epilepsia-krisiak izaten
nituen, eta etxean ez ninduten
ikasketekin gogor hartzen, medi-
kuak gurasoei esana zielako
atake haiek estuasunak eragin-
dakoak izan zitezkeela. Ikasten
segitzeko gogo handirik ez, eta
tabernako lanari heldu nion. Alo-

“
ñanean bost urte egin nituen;
Urola Expresen beste lau. Rober-
to [Etxeberria] bera etorri zitzai-
dan Urola Expresera, kamareroa
behar zuela eta. Diru aldetik-eta
baldintzak hobeak ziren. Bane-
kien lantoki gogorrago batera
nentorrela, baina gaztea nintzen
eta beldurrik ez nion lanari.  
Urte hauetan guztietan nola
aldatu da juerga? 
Azken bost-zazpi urtean, bajatuz
doa gauza. Lana ere, tira, halaxe
dago, eta hori asko antzematen
dugu. Fideon hasi nintzenean,
Arrona irekita zegoen, Aitzeki eta
soziedadeak ere beteta, Martxie-
lenen erreleboan zebiltzanek afa-
riak egiten zituzten eta egunero
barra beteta izaten genuen.
Lehen, gaueko lanarekin kaxa

Zerbitzaria.

Jendearen arazoak entzun eta
psikologo lana asko egin dut.
Jendeak edaten duenean, etxean
kontatu beharrekoak hemen kon-
tatzen ditu. Aholkuak ez dizkiet
guztiei ematen, baina adiskide-
tzat ditudanak bide txarretik ba-
dabiltza, laguntzen saiatzen naiz.
Gerora, zenbaitek eskerrak eman
izan dizkit. Barra barrutik gauza
asko ikusten da. Gauez, gainera,
pertsona asko aldatzen da. Per-
tsonak egunez aurpegi bat izan
dezake eta gauez eraldatu, edan
edo zerrikeriren bat hartu eta
bere onetik atera delako.     
Isilik gorde beharreko
gauza bat baino gehiago ere
ikusiko zenuen, ezta? 
Mordoa. Ezkonduak beste ema-
kumeekin komunean sartuta den-

egiten genuen, baina orain den-
bora luzez egoten naiz bakarrik,
bezerorik gabe. Gazte koadrilak
ere lokaletan biltzen dira orain.
Lehen arazoa zen taberna itxi eta
jendea atera ezin ibiltzen nintzela.
Eta orain tabernak hutsak gera-
tzen ari dira. Kontsumoari dago-
kionean ere lehengo zoramenik
ez dago orain. Nik ezagutu dut
txanpaina ura bezala ateratzen
genuen garaia. Konbinatuekin
gauza bera. Orain, berriz, juxtu-
koa: zuritoak, kañak... 
Barrako langileak askotan
psikologoaren lana egin
behar izaten du. Zuk ere bai?

nortasun-agiria eskatu eta garbi-
keta egiten dugu; bestela itxura
txarra ematen du tabernak. Hori
gauaren hasieran izaten da, batik
bat. Jende heldua gero eta beran-
duago irteten da, eta aldaketa or-
duan izaten da, goizeko orduba-
tak aldera: gaztetxoak ezkutatu
eta jende heldua irtetean.
Garai batean zuritorik ez
zen ateratzen, eta orain bai.
Hori zergaitik? 

Fideo toki berezia izan da, gaue-
koa. Eta, orduan, ba... Urte oso
onak ere izan dira, jendeak ahalbi-
dea zuen eta kaña edaten zuen.
Denborarekin dena aldatzen joan
da, ordea; gero eta jende gehia-
go zebilen zuriteoan eta hona
etorri eta kaña hartu beste auke-
rarik ez zuten. Orduan ba, zuritoa
eskaintzen hasi ginen, duela urte
mordoska. 
Kamareroek asko ligatzen
duzuen fama duzue. 
Barran lanean jende asko ezagu-
tzen duzu, eta hitz-jario pixka bat
baduzu eta sinpatikoa bazara,
gauean jendea animatuta dagoe-
nez, beti ere... Noski, azken urteo-
tan ez, ezkonduta nagoelako,
baina ezkondu aurretik asko,
asko... zeozer bai, ligatu dut.  
Azkeneko intxaurren taber-
na al da? 
Bai, fama hori du. Egunez taber-
na lasaia da; eguerdian irekitzen
dugu, kafeteo asko ez dugu, eta

Motiboak

milaka izan ditut,

baina eskuetara ez

naiz inoiz ailegatu”
“

Ezagutu dut nik

txanpaina ura

bezala ateratzen

genuen garaia”
“

nan dagoen jendearekin sartzen
bada eta iskanbila bila badabil,
zuk zerbait esan behar diozu hari,
eta ez dakizu nola erreakzionatu-
ko duen. Pazientzia handia eduki
dut horretan, eta jende gutxi atera
dut kalera. Gehiago atera banu,
hobe. Ni ez naiz ez ertzainei, ez
munizipalei hots egitekoa; ahal
baldin badut neuk konpontzen
dut, nahiz eta momentu horiek
oso zailak izan. Motiboak milaka
eduki ditut, baina eskuetara inoiz
ez naiz ailegatu. Baditut bezero
batzuk, ikusi atean sartzen eta
‘Hemen dek!’, pentsatzen duda-
na, baina ahal den moduan torea-
tu egin behar.
Garai batean, Fideo kalera
irteten hasten ziren gazte-
txoentzat ‘helduen taberna’
zen; azken urteetan, berriz,
gazteenen lehenbiziko ta-
berna da. 
Bai, gero eta gazteagoak datoz,
eta tartean behin barratik atera,

bora luzez, edo ustez [droga] har-
tzen ez zutenak komunean sar-
tzen. Isilik gorde beharreko gauza
asko ikusi dut. Azkenerako, ohitu
egiten zara. Hemen ikusi eta en-
tzundakoekin liburua idatzi behar-
ko nukela askok esan didate. 
Gazteria nola aldatu da urte
guztiotan? 
Lehenago ere baziren koadrilak
zoro ibiltzen zirenak, asko edaten
zutenak, baina droga igoal lehen
ez zen hainbeste ibiliko. Orain, la-
runbata heltzean, dena emanda
ibiltzen dira gazteak, eta gero
aste guztian ezkutatu egiten dira.
Lehen, ostiraletan, igandetan...
jendez betetzen zen taberna. 16-
17 urterekin hemen saltoka ibili-
tako gazteak guraso izan eta
haien seme-alabak dabiltza pa-
rrandan orain.
Mozkor txarra baino bezero
okerragorik ba al da? 
Ez, mozkor txarrak bere burua ez
du kontrolatzen eta, noski, taber-

pintxorik ez dugunez txikiteorik
ere ez. Beti gauaren zain egon
izan gara. Nahiz eta inor ez egon,
03:00ak arte beti zabalik izaten
dugu taberna, astegunean ere.
Pazientzia handiena duen
Azpeitiko kamareroa izate-
aren fama duzu. 
Horregatik aguantatzen dut na-
goen tokian; pazientzia handia
behar da hemen. Egunez jendeak
edukazioz eskatuko dizu, gauez...
Inoiz eman al duzu erantzun
txarrik? 
Ez, baina zeozer esatea baino
min handiagoa ematen duen
errespetuzko begirazuna bota,
bai. Beste batzuei, berriz, begira-
zuna botata ere berdin zaie. Eta
une horietan kristoren pazientzia
behar da. Asko aguantatu dut.
Lanbide honen alderdirik
txarrena? 
Zeharo lotua da. Lau urteko
semea dut, eta familia eta lana uz-
tartzeko, ordutegiari dagokione-
an, beti kontraeran nabil. Gaine-
ra, askotan, lo falta izaten dut eta
horrek umorean, gorputzaldian...
eragiten du. Nik zenbat boda
galdu dudan, zenbat despedida,
zenbat afari... Baina, lana lana da.
Herriko festak ezagutzen ditut,
baina barra barrutik, kanpotik se-
kula ez ditut gozatu. Ez santoto-
masak, ez sansebastianak, ez
karnabalak, ez saninazioak...
Gaupasero bat naiz, baina ez
juergakoa; lanekoa, baizik. Jende

askok esan dit gauez aguantatze-
ko zeozer hartu beharko dudala.
Nik bizitzan sekula ez dut edan,
ez drogarik hartu, ez erre, barran
lanean nagoela. Tabernari batzuk
gaizki bukatu dute eta taberna
zentzu horretan arriskutsua da,
nik dena eskura baitut. Nire ba-
rruak, igoal, zikin egongo dira ke-
agatik, baina besteren keagatik.
Eta alderdi ona? 
Gauza asko ikusi, jende askore-
kin hitz egin eta asko ikasten da. 
Inoiz pentsatu al duzu zeure
kontura taberna irekitzea? 
Sekula ez naiz izan ausarta. Urola
Expresen lanean nengoela,
Aloña taberna uztera zihoala eta
negozioarekin jarraitu nahi nuen
eskaini z idan nagusiak. Urte
honak ziren haiek! Baina ezkorra
izan naiz eta atzera egin nuen.
Jende askok esan izan dit, anaiak
eta biok balio dugun beste eta
taberna ireki beharko genukeela.
Aukera hura galdu genuen,
ordea, eta honezkero, hala behar-
ko du. 27 urte daramatzat Rober-
torekin. Negozioa neurea balitz
bezala egiten dut lana; saiatua
naiz, bera ere ondo portatzen da,
eskatzen diodana ematen dit eta
ondo konpontzen gara.
Patxikitoa eskatzen dizute-
nei zer ateratzen diezu? 
Ostegunetan, soziedadetik atera
ondorenean, zortzi bat laguneko
koadrila etortzen zen. Bezero
onak nituen. Gehienek zerbeza

rekin. Hil hasieran, kobratu berri-
tan, ondo, baina behin hilaren er-
ditik aurrera ‘bihar’ ordainduko
didatela esanaz hasten dira ba-
tzuk. Nik konfiantza ematen diet,
baina behin huts egiten badidate,
ezer hartzerako hemen duten
zorra pagatzeko esaten diet.
Anekdotak ere makina bat
izango dituzu. 
Bai, mordoa. Behin, batek mon-
tekristoa eskatu zidan. Kaxan
bertan purua pizteko egurrezko
txapa bat etorri ohi da. Heman
nion txapa eta, ‘nik txapa hori zer-
tarako behar diat ba! Puru hau
pizteko billetea duk onena!’, esan
zidan. Hogei euroko billetea biri-
bildu, su eman eta hala piztu zuen
montekristoa. Beste behin, bi
lagun sesuman hasi ziren 50 eu-
roko billetearekin, ‘hik ez duk po-
trorik billete horri su emateko!’.
Billeteari eman dio batek su eta
biak egoskorrean zain, nork itzali-
ko, eta horretan zeudela, billetea
erre. Hilean behin-edo etortzen
da etxera joatea ahazten zaion
baserritar bat. Eguna zerbeza
edan eta edan pasatzen du. Gau
guztian agoantatzen jardun, ko-
bratzeko ere ezinean, eta goizeko
ordubiak aldera, taxi bila hasi, bi-
latu ez, eta taberna ixtean, kalean
laga beharrean, neuk eraman
izan dut etxera, Itziarrera, pare
bat aldiz. Ia ohitura bezala har-
tzen ari zen, baina noiz edo noiz
geratu izan da udaletxe azpian.� 

eskatzen zuten eta bik jin kasa.
Ahalegina egiten nuen jin kasa
modu berezian ateratzeko.
Kopan eta koparen ertza azukrea
eta piper minarekin igurtzita, le-
henengo zaporea goxoagoa iza-
teko; limoi zati batekin eta, azke-
nean, lima botatzen nion. Maita-
sunez egindako jin kasa zen. Pa-
txikito izena jarri zioten, eta jende-
ak izen horrekin eskatzen dit.

Negozioa

neurea balitz

bezala egiten dut

lana; saiatua naiz”
“

Gaupasero bat

naiz, baina ez

juergakoa;

lanekoa, baizik”
“

Azpeitian propinarik uzten
al da? 
Jatetxe batean txatarra bada ere,
edo toki eleganteagoa bada zeo-
zer gehiago, lagatzen duzu, baina
hau ez da propina lagatzeko
tokia. Tokiak eta tokiak daude. 
Eta ordaindu gabe alde egi-
ten al du jendeak? 
Gutxi izaten dira, azkenerako eza-
gutzen dituzulako. Barran lanean
urteak daramatzat eta badakit nor
datorren diru gabe eta nor dirua-



P ertsonok, orokorrean,
erreferenteak bilatzen ditugu, gure bizitzari
zentzua ematen lagunduko dieten pertso-
naiak behar ditugulako. Zalantzak jotzen gai-
tuenean, besteengana jotzen dugu edo bes-
teen ideia, ekimen, jokabide eta proposame-
nak imitatzen ditugu, nola edo hala haienga-
tik edanez gure nortasuna garatuz.

Diotenez, jaiotzetik hil arte, imitazioz ikas-
ten dugu gehiena. Kontua da, gaur egun,
erreferentetzat diren pertsonen artean, gero
eta gutxiagok ematen dutela zer ikasia. Herri-
tik gero eta urrunagoak diren pertsonenga-
nako miresmena, “iritzi sortzaile” diren komu-
nikazio iturrien eskutik datorkigu, azken bate-
an, produktu gisa euren burua saltzen dute-
nei hartzen diegu estima handiena. Justin
Bieber, Mourinho, Messi, Ronaldo, Rafa
Mora eta zerrendarekin ez dut jarraitu nahi
begiko mina ematen duelako...

Jendillaje horren joan-etorri eta gorabehe-
retan jartzen dugu arreta guk uste baino
gehiagotan, nahi gabe, baina gure bizitzaren
erreferente bilakatu direnik ezin dugu ukatu.
Eguneroko solasaldi zein telebista emankizu-
netan ez da besterik, gure irudimena zein
egoerak ulertzeko gaitasuna guztiz baldin-
tzatuz. Eta pertsonaia horien “frekuentzia” ja-
rraitzen ez duena, ez dago “uhinetan”.

Erreferenteak, Labaka eta Aranburu
Herritik urrun dagoen jendea aipatu dut, ber-
tan dugun jendeari, askotan nahi gabe, ez
diogulako gure estima behar moduan adie-
razten. Arlo ezberdinetan gure herriaren alde
egin duen jende ugari dago, ez bakarrik poli-
tika kontuetan, bai kulturan, arlo sozialean
zein kirol esparruan ere. Hor kokatzen dira,
denboraldi amaierarekin batera futbol profe-
sionala uztea erabaki duen Mikel Labaka, eta
iaz utzi zuen Mikel Aranburu ere. Herriko
gazte bezala, zein futbolari gisara, beti izan
dira erreferente niretzat, eragiteko ahalmena
izan duten lekuetan eragin dutelako. 

Hankak lurrean

� � �Beren konpromezua ez
dute baztertu; bizitza
publikoak usteldu gabe,
hankak lurrean beti. 

Labakaren kasuan, futbolari profesional
izatera iristeko ibilbidea ez zen Aranbururena
bezalakoa izan, baina iritsi zen. Eta hor ikasi
nuen beragandik lehenengo lekzioa; zerbait
nahi duenari kosta egiten zaio, borrokatu
egin behar da norbere bidea egiteko. Hortik
hasi eta urteetan zehar, ez niri bakarrik, baizik
eta guztioi, ehundaka lekzio eman dizkigute
biek, lana, apaltasuna, eta bereziki, ideia ba-
tzuekiko konpromezua ardatz hartuta.

Etxeko jokalariak izanik, prentsak arrazoi
ezberdinengatik behin baino gehiagotan
egurtu bazituen ere, bai prentsak eta bai za-
letuek dieten eta izango dieten estima norta-
sunari tinko eusteagatik eta futbol zelaian
emandako maila bikainagatik datorkie. Pa-
txada, sendotasuna eta behar den lekuan
egotea, ez baitago edonoren esku. Ezinbes-
teko bi bertute, ezinhobeki bete izan dituzte-
nak, bai zelaian, baita zelaitik kanpo ere. 

Egoera zailak eta gogorrak pasa izanaga-
tik, ez dute beren konpromezua baztertu,

ezta bizkarra eman ere. Bizi-
tza publikoak usteldu gabe,
hankak lurrean, beti. Euskal
herriko selekzioaren kapitain,

gatazkaren konponbidearen
alde, zelaiko taldekideen de-

fentsan, egunerokoan lane-
an eta kalean beste bat

gehiago. Hori da errefe-
rente bat, eta ez beste
ezer.�

Beltza, argitasunik gabea,
kolore eza. Mundu beltza pertsona beltzek
osatzen dute. Pertsona ilunek, argitasunik
gabeek. Horiek oparitzen dituzten esaldiak
ere horrelakoak dira, ilunak, argitasunik ga-
beak. Bizitzaren momenturik gogorrenetan,
dena bukatuta dagoela pentsatzen duzune-
an ere, oraindik eta latzagoak bihurtzen dituz-
tenak dira.

Nire bizitzako unerik gogorrena umea hil zi-
tzaidanekoa dela ondo dakizue dagoeneko.
Ezin dut ahaztu, ospitaletik umea hilda erditu
ondorenean, besoak hutsik etxera sartu nin-
tzeneko momentua. Uffa!! Egun hartan ber-
tan telefono dei bat jaso nuen. Inorekin hitz
egiteko gogorik ez, baina hala ere, telefonoa
eskegi eta bizitzari aurre egin behar niola
esan nion neure buruari. Emakume bat zen!
Urte dexentean ezagutzen nuen emakumea!
Ea zer moduz nengoen eta ohikoak diren gal-
dera denak egin zizkidan. Halako batean,
inoiz oparitu didaten esaldirik beltzena opari-
tu zidan: ‘Agian Jesusengandik aldendu zare-
lako hil zaizu umea, Jesusek toke bat eman
nahi izan dizu!’. ‘A zer Jesus gaiztoa den
zurea!’, erantzun nion eta telefonoa eskegi
nuen!

Ezin nuen sinestu; oraindik ere asko kosta-
tzen zait!

Zer egin nion nik emakume hari horrelako
hitz mingarriak oparitzeko? Hala ere, esaldi
beltz hura oparitzeko eskubidea zuela
pentsatu zuen. Nire momenturik zailenean
oparitu behar, biz i tzeko indar bi la
nenbilen unean.  Harrigarria benetan! Ez si-
nestekoa!

Eta bat batean pena sentitu nuen. Ez neure
buruaz, ez! Emakume hartaz! Zerk bultzatu
ote zuen emakume hura, bere bizitzako mo-
menturik txarrenean zegoen neska bati ho-
rrelako esaldi beltza oparitzera? Zer zegoen
emakume haren barruan? Iluntasuna, kolore
beltza dudarik gabe. Emakume hark laguntza
behar zuela iruditu zitzaidan. Horregatik,

Mundu beltza

� � �Pertsona beltzekin,
pertsona horiak, arroxak,
zuriak... izaten saiatu behar
dugu, laguntza behar baitute 

� � � � � � � � � � � � � � � �nagore illarramendi� � �

esandakoari garrantzia kendu eta ni baino
okerrago zeudenak ere bazeudela pentsatu
nuen.

Bizitza, ikasketa da
Orain dela urtebete ezagutu nuen, Maxi
Eroskin, San Jordi egunean, Albert Espinosa
eta bere mundu horia. Bere omenez eta be-
rarengandik ikasi dudanaren arabera, barne
barnetik esaten dut nik ez dudala nahi ez per-
tsona beltzik ez mundu beltzik. Baina nire ain-
gerutxo txikiak esaten duen bezala, bizitza
ikasketa bat da, eta handik ere zerbait ikasi
nuen. Pertsona beltzekin, pertsona horiak,
arroxak, zuriak... izaten ahalegindu behar du-
gula, gure laguntza behar duten pertsonak
baitira. 

Jesusek esan zuen bezala, sendagilea
gaixoek behar dute, ez osasun-

tsu daudenek!�

� � �ESANA DAGO� � � � � � � � � �

� � �“Saharan aztarna
arkeologiko pila bat
dago, gehiegizkoa
da, eta oso erraz
aurki daitezke”
J.M. ARRUABARRENA
Azkoitiko Munibe
Arkeologia Taldeko
kidea

� � �“Herri askotan
%60ko birziklatze
maila dute;
gipuzkoarrok ez
gara erdira iristen”
IÑAKI ERRAZKIN
Ingurumen eta 
Lurralde Antolaketa 
diputatua

� � �“Sektorea oso
larri dago, eta
etorkizun zaila
dugu. Inbertsio
beharrak ditu”
IBAN ARREGI
‘Berria’ Taldeko
kontseilari ordezkaria

Juan Mari Arruabarrena.

� � �HIZKUNTZ ESKUBIDEAK� � � � � � � � � � � � � � � � � � � �

GORA. Karteletako oharretan euskara nagusi!
Babestu ezazu euskara, eta kartelak egiterakoan eman garrantzia osoa euskarari!
Eskertuko dizu. � Uztarria

BEHERA. Euskarari kasu zipitzik ez!
Astearte goiza. Asteroko azoka plazan. Postuetan, kartelak gaztelania hutsean. A zer
begiko mina! Euskararen normalizazioa lortzeko atzerapauso galanta!  � Uztarria�

�
�

� � �IKUSTEKOA!� � � � � � � � � � � � � � � � � � � �

�IA BOST METROKO DIAMETRODUN PINUA.
Matxinbentako Largarate-Behekoan 4m eta 57 cm-ko diametroa duen pinu beltza dute.
Antonio Etxeberria Korostortzun jaio zen 1925ean, baina urtebete zuela Largaratera joan zen
bizitzera, eta hark kontatzen duenez ordurako han zegoen arbola, landare koxkorra. Orain
botatzera doaz, alboan duen ganadutegia babeste aldera. Argazkian, Patxi Etxeberria
–Antonio Etxeberriaren semea–, pinu beltzaren ondoan.    �� Ainitze Agirrezabala�

Lorentxo triste dago. Laino-
en mantapean ezkutatu eta lane-
an hasteko asmorik ez du. Depre
ote dago? Ez zuen ba, zeruetako
nagusiak EREan jarriko? Eta
etengabe datozen tanta potolak
euria dira ala Lorentxoren negar
malkoak? Jakizak! Eta jakinda
ere, zer egin, zer konpondu?

Kontua da, irtenbiderik gabeko
zurrunbilo beltzean noraezean
gabiltzan bitartean, Ordulari, Dis-
dira, Otamendi, Azkoiti eta aba-
rrek saltzen dizkiguten erlojuen
orratzak ez direla gelditzen, ezta
erloju horien zenbaki digitalak
ere. Eta Lorentxok dagokion ar-
dura hartu nahi ez badu ere uda
iritsi da. Lana dugun apurrok opo-
rrak hartzeko desiatzen, lanik ga-
bekoak egoera gordinean... eta
haurrak, urte osoko ukuilutik
kanpo, ia egun osoan zainduko
dituen artzainik gabe. Ukuiluz al-
datu edo aiton-amonak artzain
jarri, beste erremediorik ez.

Zarautzen ere erdi-galduta
omen dabiltza. Marmokak, hon-
darra garbi-garbi, toldoak txukun-
txukun eta Gurutze Gorrikoak
beti bezain lirain. Baina Lorentxo-
rik ezean txaparrorik ez. Zarautze-
ra uda iritsi dela jakiteko azpeitia-
rrak metropolia utzi eta gure itsas
ertzeko koloniara joaten hasi be-
harko dugu. Azpeitiarrak ikusita-
koan zalantzarik ez dute izango,
uda iritsi da Zarautzera.

P.D. Ea hau irakurtzen duzune-
rako Lorentxo lanean hasten den.
Eta lanean hasten bada, jakin
beza, 25 gradutik ez duela pasa-
tu behar, goizak frexkoa izan eta
bazkalostean beheko haize pittin
bat ere behar dugula. Eta hondar-
tzan gaindosirik ez izateko laupa-
bost egunez behin, xirimiri pittin
bat. Opor on edo oporron.�

Triste dago 

� � � � � � � � � � � � � � �txetxu urbieta� � �

IRAURGI LANTZEN, 25 URTE. Isil-isilik, inurriek bezala lanean, merkatari,
langile, enpresari, langabetu eta abarri eman dio erantzuna erakunde honek 25 urte
luze hauetan. Orain, egoerak hala agintzen duelako, erronka berriak eta gogorrak
datozkigu eta erakunde honen esperientzia eta ekimenen beharra izango dugu une
latz hauei aurre egiteko. Jarraitu horrelaxe lanean eta ea beste 25 urte barru urrez-
ko ezteiak ospatzen dituzuen.

Elkarlanerako premia

� � � � � � � � � � � � � � � �aitor gorrotxategi� � �

� � �EKAINEKO ARGAZKIEN OINAK. HIL HONETAN...� � � � � � � � � � � � � � � � � � � �

EGUZKIA. Sanjoanekin udako oporraldia eta herrieta-
ko festak hasten zaizkigu. Okerrena da zerura begiratu
eta udazkena edo negua dirudiela. Mugikorretako mezue-
tan ere eguraldia eta eguzkia zeresan handia ematen ari
da. Ea aurrerantzean geixeagotan ikusten dugun eguzkia.

Sanjoanak eta uda

ZABORRA. Maiatzak 7ko udalbatzan onartu genuen zabor bilketa
sistema edukontzi bidez egingo genuela alderdi guztien adostasunez.
Adostasunak zaila ematen zuen baina lortu zen. Horrek, ordea, ez du
esan nahi zaborren gaia bukatu denik, alderantziz hemendik aurrera
gogor hasi behar dugu ahal dugun gehien birziklatzearen aldeko apus-

Ohiturekin moztu ezin
tua eginez, eta horretarako ditugun ohitura txar batzuk alde batera utzi
behar ditugu; hala nola alde zaharrean zabor poltsak edozein tokitan
uztea eta, noski, poltsa barruan birziklapena nulua izatea. Poliki-poliki
gauza txiki horiek hobetuz eta norbanako bakoitzak ahaleginak eginez
gure birziklapen tasa igotzea lortuko dugu.�



Gatazkaz hitz egitean, sentimendu ezkorrak
eta ezerosoak sortarazi eta norgehiagoka dakarten
egoerez ari gara. Baina, gatazkak beti negatiboak al
dira? Gatazka, krisi egoera bat da, zerbait oker doa-
naren adierazlea. Guraso batzuek aurre egin baino
nahiago dute, isilean pasatu, eta beraien esku zer-
bait egitea badago, beraiek aurreratzea, liskarrik
sortu ez dadin. Adibidez: Jonek egunero logela han-
kaz gora uzten du, baina amak nahiago du berak ja-
sotzea, liskarrean bukatzea baino. 

Arazoari aurre egiten badiogu, aspektu positibo
eta baliogarri asko aurkitu ditzazkegu. Gatazkak, ez
dute zertan kaltegarriak izan, pertsonen arteko erla-
zioan sortzen diren errealitate bat besterik ez dira.
Eta ez dute zertan liskarrean amaitu! Gauza da, nola
aurre egiten zaien; horrek eragina baitu pertsonen
arteko erlazioa sakontzean edo ahultzean. Aukera
bezala ulertu dezakegu, soluzio egokiak aukeratze-
ko aukera bezala. Beraz, gatazkari, zergatik ematen

Gatazkak: nola jokatu?
� � � � � � � � � � � � � � � �amagoia aizpuru� � �

diogu zentzu ezkorra edo negatiboa, oinarrian, au-
kerak besterik ez badizkigu eskaintzen?

Guraso eta seme-alaben arteko harremanetan
ere, gatazkak ohikoak dira. Gurasoek hiru motatako
erantzunak eman ohi dituzte, gatazken aurrean. 
1. Agresibitatea adierazten dutenak: errua bota, gu-
txietsi, errietak, irainak... Modu horrek seme-alaben-
gan, agresibitatea sortarazten du. 2. Agresibitatea
ezkutatzen dutenak: Sentimenduak ezkutatu eta
pentsatzen dutena adierazten ez dutenean. 3. Posi-
tiboki aurre egiten diotenak: Beraien pentsamendu
eta sentimenduak adierazten dituzte. Arazoa duten
pertsonarengana zuzentzen dira, eta ez beste nor-
baitekin ‘deskargatu’. Pertsona eta jokaera ezber-
dintzen dituzte, eta beraien nahia jokaera hori zu-
zentzea da; ez personari eraso egin edo zigortzea.

Beraz, seme-alabekin gatazkaren bat dugunean,
arazoari modu egokian aurre egin eta gatazka
aprendizai bezala erakusteko eredu izan behar dugu.�

Berorik gabeko uda iritsi eta, aurrean, zinema-
rik gabeko bi hilabete luze. Nire butakatik, pantailan
proiektatzen zutenaren bidez, bidaiatzea izan da ilu-
sio handietako bat bizi izan dugun negu gogor honetan.

Horrela, aurten Francois Mitterranden edo Mar-
garet Tatcherren sukaldeak bisitatu ditugu. Halaber
“la Tatcher” feminista izan zela! konbentzitu nahi
gintuzten. Erresuma Batutik irten gabe, tratu txarren
historia pairatu genuen Redencion (Tyrannosaur)
pelikulari esker. Eta Errumanian mojen komentu ba-
teko gorabeherak jasan genituen ere.

Boterea iragankorra dela ikasteko Txilera joan
ginen Pinochet erditik nola kendu zuten ikustera eta
ilustrazioaren eta absolutismoaren artean zegoen
Dinamarkatik pasatu ginen butakatik mugitu gabe.

Era berean, Europan zehar, Flandesetik Espainia-
ko putetxe bateraino bidaia egin genuen hiru ezindu
laguntzen. Eta Helen Huntek elbarri bati emandako
sexu ikasgaiak jaso genituen.

Ilunpetik
� � � � � � � � � � � � � � � �miren alcedo� � �

The Angels share pelikulak bi aldiz Eskoziara era-
man gintuen, eta Tarantinok esklabotasunaren abo-
lizio aurretiko Texasera, Djangoren eskutik.

Eta Barrura begiratzeko leihoak dokumental bi-
kainak erakutsi zigun nolakoak diren zinemara joan
ezin direnen bizitzak.

Hauek izan dira aurtengo une berezi batzuk. Sa-
rrera erosi, butakan eseri manta baten azpian –So-
reasun hotza egiten baitu– eta itxoin ea zer eskain-
tzen diguten gure egunerokotasunetik irteteko eta
besteen errealitateak bizitzeko. Ez dago emozio pa-
rekorik! Eta gauean bazoaz, ikusiko duzu nola gaz-
teek txistu egiten duten protagonistek elkarri musu
ematen diotenean edota elefanteak gaiztoa zapal-
tzen duenean txaloka hasten diren.

Nire txalo beroena Azpeitiko zineklubarentzat eta
Soreasuko ohiko programazioa egiten dutenentzat.
Haiek eraikin absurdo horri eta igande arratsaldeei
hamaika zentzu emateagatik.�

Galdetzen hasita, saninazio bigarrenez

egiten den prozesioan parte hartuko al

du Iñigo Urkullu lehendakariak? � Uztarria

Botiken

koordainketaz

zer iritzi duzu?
� Ainitze Agirrezabala

BITTOR OTAEGI
erretiratua

“Oso gaizki! 47
urte kotizatu eta
orain zera! Oso
haserre gaude

politikoekin. Baina esaerak
dioen bezala ‘txakurrak txakurra
ez du jaten’. Ulertzen ez dudana
da urtean 18.000-100.000 €
arteko sarrerak dituztenek
berdin ordaindu beharra”.

MARIKARMEN BORDA
pentsionista

“Gaizki iruditzen
zait. Urte askoan
kotizatu eta orain
berriz ordaindu

behar! Berrordainketa lapurreta
da! Hilaren 5ean joan behar dut
botikak hartzera, eta ea zenbat
ordaintzea dagokidan. 

IÑAKI ISASMENDI
jubilatua

“Atzetik
labankada
ematea bezala da.
Oraintxe izan naiz

botiken berrordainketaren
kontrako elkarretaratzean. Bihar
noa botikara eta ea zenbat
ordaintzea dagokidan”.

PEDRO EPELDE
erretiratua

“Hainbeste urtean
lanean jardun eta
kotizatu, eta orain
berriz pagatzen

hasi behar. Ez dago eskubiderik!
Lege zelebreak dira horiek!
Atzeraka goaz eta tristea da
oso”.�

���INKESTA� � � � � � � � � � � � � � � � � � � �

� � �HAU HOLAXEENK� � � � � � � � � � � � � � � � � � � �

� � � � � � � � � � � � � � � �enok sudupe� � �



Aurten zer ikasi dudan ari nintzen espli-
katzen aurreko hilean. Eta nioen nondik nato-
rren ikasi dudala. Eta horren inguruan haus-
narketa egiteak beste gauza batzuk ere ikasi
ditudala erakutsi dit. 

Urtean zehar arduratuta egoten gara ga-
rrantzitsuak diren gauzekin: eman behar
dugun programazioarekin, sartu behar ditu-
gun edukiekin, ariketekin, azterketekin, eta
askotan, egunerokotasun horretatik aparte
ez dugu ezer gehiago ikusten. Zaila da ezer
ikustea, horiek baitira baloratzen direnak, ho-
riek baitira datu objektiboak-edo ematen di-

Ikasitakoa (II)
� � � � � � � � � � � � � � � �eñaut frantzesena� � �

tuztenak. Horregatik, baten batek gure lana
zer den galdetzen badigu erantzungo diogu
hori egiten dugula: azterketak, ariketak, ira-
kurketak prestatzea dela gure lana. Zuzenke-
tak egitea dela gure lana. Ikasleek egiten du-
tena baloratzea dela gure lana.

Eta lantegi horietan ari garela, muturren
aurretik pasatzen zaizkigu gauza inportante-
ak. Gauza inportanteak dira giro ona izatea,
eta ez badago sortzen saiatzea; harremanak
errespetuzkoak izatea; ikasleak ikasle izan
aurretik pertsona direla ikustea eta horrela
tratatzea; askorentzat eskola sufrimendua

eta gaizki pasatzea dela ikustea, eta kontuan
hartzea; bakoitza dagokion galbahetik pasa-
tzea...  

Eta ematen ez diogun garrantzia eman
behar diogu gauza garrantzitsu horiei. Eta
horretarako begirada aldatu behar dugu.
Inguruan gertatzen denari gehiago eta
hobeto begiratu, eta eskolat ik kanpo
ere mundua badagoela ikusi. Izan ere, egun
erdia eskolan ematen dugunoi iruditzen
zaigu eskolan bukatzen dela mundua, eta zo-
rionez, eskolatik kanpo ere badago mundu-
rik.�

H ilabete honetan, niretzat
oso berezia den disko baten go-
mendioarekin nator. Nire laguna
den Tristan Crowley-ren diskoa-
ren aurkezpenarekin, hain zuzen
ere. Jaiotzez irlandarra da Crow-
ley, Alemanian bizia eta hainbat
herrialdetan ibili ondoren, orain
gure artean dugu artista, Donos-
tian. Munduan zehar horrenbeste
bira eman eta esperientzia eta bi-
zipen askoren emaitza da Old
boots [Bota zaharrak] izeneko
bere lehen diskoa. Joan den ekai-
naren 1ean kaleratu zuen lana.
Bere musika folk estiloan sartuko
nuke, abesti intimoak dira eta
sentipenez beteak. 

Nahiz eta oholtza gainean bera
bakarrik izan gitarra lagun duela,
disko honetan hainbaten lagun-
tza izan du, hala nola: Iker Lauro-
ba (gitarrelea, baxua, perkusioa,
pianoa, mandolina), Mikel Uharte
(gitarra), Nerea Lasaga eta Maite
Bustos (txeloa).. . Gitarrelea,
mandolina eta txeloa ez dira dis-
koetan entzun ohi ditugun instru-
mentuak eta ukitu oso berezia
ematen diete abestiei. Hala ere,
partikulartasun handienetarikoa
bere ahotsa da. Irlandako aho-

Tristan Crowley-Old boots
� � � � � � � � � � � � � � � �ane bastida� � �

tsek duten doinu berezi hori du
eta erabiltzen duen folk estiloa-
rentzat perfektua da.

Old boots izena ez da nahiga-
bekoa izan. Bere bizitzako ibilbi-
de honetan bota zahar batzuk
izan ditu beti lagun. Beraiekin is-
torio eta bizipen ugari bizi izan
ditu eta abestiak bota zahar ho-
r iek bezala dira berarentzat.
Crowleyk dioenez, hau bere bizi-
tzako fase bat izan da eta fase
horri leku bat egin dio deskantsa-
tu eta beste garai berri bati hasie-
ra emateko. Lekua disko hau izan
da, non oroitzapen horiek ez diren
galduko. Esan beharra dago bere
lehen lana amaitzearekin batera,
bota zaharrei ere deskantsua
eman diela, berri batzuei aukera
emateko.

Abestiak ez dira berak bizitako
edota sentitutako hausnarketa
hutsa, baizik eta gaur egungo gi-
zartearen baloreei erreparatuz
egindako behaketa eta pertzep-
zio kontziente baten ondorioz
ateratako balorazioak ere bertan
islatzen ditu.

Disko honen lehen singlea In
the tunnel abestia da. Diskoa ar-
gitaratu eta oholtzetara igo aurre-

tik, Donostiako hainbat tuneletan
ibili izan da handik pasatzen zen
jendea bere musikarekin alaitze-
ko asmoz. Abesti hori pertsona
horiei buruzkoa da. Nondik
datoz? Nora doaz? Nolakoak
dira? Jotzen zuen bitartean ondo-
tik pasatzen zen jendean errepa-
ratu eta honako galderak erantzu-
ten saiatzen zen. 

Abesti horrekin bideoklip bat
ere egin du, eta Interneteko you-
tube edota vimeo orrialdeetan
ikusgai dago.

Bere diskoak Donostiako Albo-
ka tabernan eta bere zuzenekoe-
tan bakarrik lortu daitezke. Kon-
tzertuetan, gainera, ez dute pre-
zio zehatzik, baizik eta bakoitzak
eman ahal duenaren truke es-
kaintzen ditu, berak dioenez nahi-
ko oparia baita jendea bera ikus-
tera joatea. Nire aholkua bere
kontzertu bat entzutera joatea da,
abestiak askoz gehiago sentitzen
baitira bera zuzenean ikustean
bere sentipenak transmititzeko
duen gaitasunari esker.

Datu bezala, uda ondoren, hara
eta hona ibiliko da kontzertuak
ematen, beraz aprobetxatu auke-
ra.�

���KRITIKA� � � � � � � � � � � � � � � � � � � �
‘Old boots’ diskoa

Disketxea. Testua.
Argitalpen urtea. 2003.
Abesti kopurua. Testua.
Ezaugarria. Testua.



Ispiluaren aurrean
Elkarrekin munduratutako senideek lotura estua izan
ohi dute. Hala jaso du Uztarriak, herriko hamar biki
bikoteren harremana iruditan hartuta. �� A. Agirrezabala

DEL CID ANAIAK.
Ionek eta Gorkak 9 urte
dituzte eta amets bera:
rallyetako auto-gidari izan
nahi dute. Odolean daramate
zaletasuna. Aita, Jorge del
Cid, pilotua da; ama, Nerea
Odriozola, kopilotua. Aitona ez
ezik, amona Marian Valiente
ere  kopa bat irabazitakoa da
autokrosean. Iñaki Alberdi
Txikiye pilotuaren kotxean
atera dute argazkia. 

�



�MAIPI ETA MILA URANGA ETXANIZ.
Bizitza guztia elkarrekin, “konplizitate berezia” dutela diote: “Bizitzako momentu askotan
telepatia dugu”. 54 urte dituzte eta egun bakar bat ere ez dute pasatzen elkarrekin hitz egin
gabe. Izaeraz Mila irekiagoa da, eta zentzu horretan beti defendatu izan du ahizpa, Maipi.
Charles Chaplineko terrazan egin ohi dute kafea hartzeko zita. 

ARREGI BIKIAK.
Biki gehienek –guztiek ez
esatearren– bezala, Asier
eta Iñaki Arregik “lotura
berezia dute, estua”.
Eguneko ordu gehienak
elkarrekin pasatzen dituzte.
“Familiako egur-tallerrean
egiten dugu lana, eta handik
irtendakoan, elkarrekin
egiten dugu kirola. Azkar
haserretzen gara elkarrekin,
baina baita adiskidetu ere”.
Asier “patxarosoagoa” da;
Iñaki “urduriagoa,
mugituagoa”. 

�

�‘ZU
Iñigo eta
mundur
afizioei d
direla di
horixe p

�IRATI ETA EIDER AGIRRE.
16 urte dituzte, eta lau urte bete arte Eliz
kalean bizi izan ziren. Umetan jolas asko
egindakoak dira Pelotalekuko parkean,
eta han atera nahi izan dute argazkia.
Elkarrekin ikasteaz gain, spinning egitera
ere batera doaz.

JULEN ETA ELENE OSA.
Argazki-erreportajeko bikirik gazteenak
dira Julen eta Elene Osa anai-arrebak.
Bederatzi hilabete dituzte eta Urrestillan
bizi dira. Biek ere ezpainetan irribarre
polita dute.

�

MANZISIDORTARRAK.
Lau anaia dira, baina Josu eta Joxemielek –53
urte dituzte– gainontzeko senideekin ez bezalako
“harreman berezia dute” elkarrekin. Lana batera
egiten dute –A8 autobidearen mantentze-
lanetarako langileak dira– eta, ondoren, lanetik
libratzean, korrika egitera elkarrekinjoaten dira.

�



�KORTA ANAIAK, 1978.
Lana elkarrekin egiteaz gain, Iñaki eta
Xabierrek zaletasun bera dute: kirola
egitea. Zegama-Aizkorri mendi
lasterketan ateratako argazkia da.

URIA ETA BELTZA’.
a Miren Jimenez (1984) elkarrekin
atu baziren ere, izateko eran,
dagokienean... “zuria eta beltza”
ote. Irakurtzeko duten zaletasuna,

partekatzen dute.

NEKANE ETA JOSUNE UGARTE.
Jendeari kosta egiten zaio nor den Nekane, nor
Josune bereiztea. Nekanek lepoan duen orinak
laguntzen du horretan. Artzubiko jaiotetxea atzean
dutela atera dute argazkia. 65 urte dituzte. 

�

ANGEL ETA MARIANGELES.
Jaio zirenetik ez dira banandu. 55 urte dituzte Sorozabal
anai-arrebek eta Lasaoko Mendibil baserrian bizi dira.
Angelek baratzean lurra prestatzen du simaurrarekin,
ondoren, Mariangelesek generoa landatzeko.  

�



Nuarbeko eskola
Franko hil ostean, euskara ikastera Arabako hainbat
lagun etorri zen. Horretarako eskolarik onena auzoa
izan zuten, Loreto eta soziedadea. �� Ainitze Agirrezabala

Baserrietara euskara ikas-
tera joaten diren euskaldun berrien pasadi-
zoak ironia eta umore puntu bereziarekin iru-
dikatu zituen Joxean Sagastizabalek, Kutsi-
dazu bidea Ixabel eleberrian. Donostia utzi
eta Asteasuko Irarreta baserrira euskara
ikastera joan zen Juan Martin euskaldun be-
rria da liburuko protagonista. Egoera xelebre
ak baliatu zituen idazleak, Juan Martinek eus-
kararekin zituen komeriak marrazteko. 

Hizkuntza bat behar bezala ikasteko, ikas-
leak hizkuntza bertatik bertara bizitzea, ko-
munitate horretako hiztunekin zuzeneko ha-
rremana izatea eta bertako bizimodua eta
kultura ezagutzea bezalakorik ez dago. Juan
Martinek Asteasun egin zuen euskara ikaste-
ko egonaldia; Itziar Puelles (1956, Dulantzi,
Araba) eta Araceli Ardanaz (1960, Moreta,
Araba), berriz, Nuarbera etorri ziren.  

Franko hil osteko urteak ziren. 1977ko irai-
laren 3an heldu zen Puelles Nuarbera. “Nik
euskaraz ez nekien batere. ‘Ni Itziar naiz’ esa-
ten bakarrik. Etxean ez zekiten euskaraz gu-
rasoek, ezta aitona-amonek ere, baina gure
aitak gerra denboran Francoren kontra egin
zuen borroka, eta etxean beti izan dugu kon-
tzientzia hori. Magisteritza ikasketak bukatu
eta abuztuan bi asteko ikastaro bat egin ge-
nuen euskaraz, Agurainen. Ekimen hura an-
tolatzen Arabako Federazioko Rekarte zebi-
len, eta hark proposatu zidan euskara ikaste-
ra Nuarbera joan nahi nuen. Nuarbeko Txistu- 1980an Nuarbera euskara ikastera etorritako taldea. Ardanaz erdian, erdi makurtuta.  � � �Ardanaz

neko Felisa Zabaleta zena Agurainen zegoen
andereino, eta hura arduratu zen gu hartuko
gintuen familiak Nuarben bilatzeaz”. 

Egonaldia baino lehen, abuztua bukaeran,
Rekartek lagunduta Nuarbe ezagutzera eto-
rri zen Puelles. “Nire herria oso laua da, eta
Mandubian gora hasi ginenean, bihurgunea
batera, bihurgunea bestera, ‘baina, nora
gatoz?, esan nion Rekarteri. Mendibilen
etxean egon nintzen, Migel eta Inazitarekin.
Rekarteren planteamendua zen, ‘joan zaitez-
te Nuarbeko baserri batera eta euskara derri-
gorrean ikasiko duzue’. Lehenbizi, Xixilio Ale-
gria eta Ximontxo hasi ziren lagundu nahian.
Borondate ona bai, bazuten. Pazientziaz, po-
liki-poliki hitz egiten ziguten, baina gehiago
laguntzeko modurik ez eta, pare bat astera,
beste bost neska etorri zirenez, Juanito Ame-
nabar Xaxurre eta Margari Altuna arduratu
ziren guri euskara irakasteaz, musutruk”.

Ordurako ikastolan irakasle zeuden Ame-
nabar eta Altuna, eta Betharramistetan ‘Alfa-
betatzen eta Euskalduntzen’ ikastaroetan
irakasle. Itziar-eta lau lagun bost etxetan

� � �DATUAK� � � � � � � � � � � � � � � � � � � �

5etxe. 1977an euskara ikastera etorri ziren lau
lagunak Loixon, Mariarenean, Aldagoitin, Mendibil
etxean eta Kabuenekoan egon ziren.

3barnetegi. Nuarben, Urrestillan eta Errezilen
etxe bana alokatu zuen Arabako Ikastolen
Federazioak, 1979an.     

egon ziren: Loixon, Mariarenean, Aldagoitin,
Mendibil etxean eta Kabuenekoan. Egunez
bakoitzak bere etxean laguntzen zuen, eta
iluntzean, 19:00etatik 21:00etara, auzoko
eskolan elkartzen ziren. Altunaren esanetan,
“ikasleak batzutan desesperatuta etortzen
ziren; egun osoa etxekoekin ezer ulertu ezin,
eta ‘me voy a casa, ya no puedo más’, esa-
naz. Barrena lasaitu eta pixka bat animatzen
genituen, baina lehenbiziko hiruhilabeteak
oso gogorrak izan ziren”. “Urtebete egitera-
ko, ordea, bertako egin ziren hauek”, gainera-
tu du Amenabarrek.  

Euskararekin komeria ederrak bizi izan ba-
zituen ere, “oroitzapen ederrak” ditu Puelle-
sek. “Migeli pufff, kostata ulertzen nion; etxe-
koandreak, berriz, erderaz egiten zidan, bes-
tela ez genuen elkar ulertzen. Eguna haiei la-
guntzen pasatzen genuen: bazkaria presta-
tu, garbiketa egin, baratzera joan, ziraunak
ikusi, umeak zaindu... Gainera, auzoko etxe
guztietako ateak zabalik izaten ziren eta su-
kalde guztietara sartzen ginen, euskaraz hitz
egiteko asmoz: batean Mariarenera; hurrena
Mari Mertxeren etxera, tarta nola egiten zuen
ikustera; edo Loretonera... Eta, akordatzen
naiz Juan Luis, Migel Angel Urtuzaga, Joxe
Ramon Abuelo, Boni Alegria... horiek denak
eskolara etortzen zirela, sagar eta guzti, eta
esaten ziguten: ‘hau sagar berdea da’, ‘hau
sagar gorria da’... Maitatuak sentitu ginen
beti. Beraien etxeetan hartu gintuztenei,
nahiz beste era batera laguntzen saiatu zire-
nei bihotzez eskertu nahi nieke”.                    

Barnetegia, planteamendu berria 
Lehenbiziko esperientzia hura eta gero, anto-
lamendu hari beste forma bat ematea eraba-
ki zuen Arabako Ikastolen federazioak. Hala,
barnetegi gisara funtzionatuko zuten hiru
etxe alokatu zituen; Errezilen bat, Urrestillan
bestea eta Nuarben hirugarrena. Arabatik
etorritako dozena bat laguneko lehenengo
taldearen irakasle Amenabarrek eta Altunak
jarraitu zuten; bigarren promoziokoen irakas-
le, 1980-81ean, Koldo Aldalur izan zen: “Eus-
kara-maila desberdina zuten hiru talde etorri
ziren: Errezilera zeozer zekitenak; Urrestillara
pixka bat zekitenak eta Nuarbera ia ezer ere
ez zekitenak. Ni ordurako, literaturako B titu-
lua ari nintzen ateratzen Bergaran, eta halaxe
hasi ginen. Pako Aristi Urrestillan, Joxe Angel
Arrizabalaga Tuerto Errezilen eta ni Nuarben.
Betharramistetako ‘Alfabetatzen eta Euskal-
duntzen’ ikastaroetako materiala erabiltzen
genuen. Akordatzen naiz, eskola hasteko
ikasleei esan niela ‘aber, jarri’. Eta, handik

� � �“Desesperatuta etortzen
ziren batzutan ikasleak, ezer
ez zutela ulertzen-eta”
MARGARI ALTUNA

euskara irakaslea, Nuarben

� � �“Alfabetatze fenomeno
berezi bat eman zen herrian.
Hizkuntza-kodea aldatzen
zuten nuarbetarrek haiekin”

JUANITO AMENABAR

euskara irakaslea, Nuarben

Nuarben euskara ikasten eta irakasten aritutako

irakasleak eta ikasleak, Nuarbeko soziedade ata-

rian. Loretoneko tabernarekin batera, ‘Nahi gen-

duena’ soziedadea izan zen topaleku nagusia.

�

� � �“Giro berezia sortu zen;
herria bera alfabetatu zen
eta herritarrak bihurtu ziren
irakasle”

KOLDO ALDALUR

euskara irakaslea, Nuarben

zeuden dozena erdi bat elementu, hauek
[Juanito Amenabar eta Margari Altuna] eta
Luis Mari eta, hori bideratzen jakin zutenak,
eta nuarbetarrak denak jarri ziren bat eginda
proiektu hura laguntzeko, bazutelako herria-
ren eta euskaldun izatearen kontzientzia hori.
Nik uste dut nuarbetarrak kontziente zirela
asko balio zuen altxorra zutela, euskara, eta
altxor hura partekatu nahi zuten haiekin. Giro
berezia sortu zen; herria bera alfabetatu zen
eta herritarrak bihurtu ziren irakasle”.        

Ikasle izatetik irakasle izatera 
Araceli Ardanaz hirugarren promoziokoa da,
eta 1980an etorri zen Nuarbera euskara
ikastera. Loretoneko tabernaren aurrean da-
goen etxean bizi izan zen hamabi ikasleko tal-
dea, Koldo Aldalur irakaslearekin batera. Ar-
danazen esanetan, “nuarbetarrak asko inpli-
katu ziren, erronka izan zen haientzat guri
euskara erakustea. Koadrila ederra bizi
ginen, eta taldeka antolatzen ginen eroske-
tak egin eta bazkaria prestatzeko. Etxearen
alokairua eta irakasleen soldatak federazioa-
ren gain zeuden, baina jatekoa eta gainon-

tzeko gastuak geure poltsikotik ordaintzen
genituen. Goizean ikasi egiten genuen. Kol-
dorekin, batik bat, gramatika; gero, Jose Luis
Bereziartua Atxuiya ere etortzen zen eta ha-
rekin mintzapraktika egiten genuen, baina
bene-benetako mintzapraktika auzotarrekin
egiten genuen. Auzoko mutilekin, arratsalde-
an tallerreko lana bukatzen zutenean, Loreto-
nean edo soziedadean izaten genuen hitzor-
dua. Haiekin hizketan, ‘nor-nori-nork’ grama-
tika estruktura nola zen-eta galdetzen ge-
nien; pentsakor jartzen ziren eta ‘ba, guk ho-
laxe esate deu’,  erantzuten ziguten.
Nuarbetarren laguntza beldurtzekoa izan
zen. Ahalegin guztia egiten zuten eta horrek
euskara ikasteko indarra ematen zigun. Eus-
kara ezer ere ez jakitetik, eskolak euskaraz
emateko moduan ikastera heldu ginen”.     

Kostata, baina ikasi zuten euskaraz hitz
egiten. Eta horretarako eskolarik onena eta
eraginkorrena auzoa izan zuten, Loreto eta
soziedadea. Itziar Puelles eta Araceli Arda-
nazen kasuan, gainera, Nuarbeko egonaldi
hartan ez ziren euskararekin bakarrik maite-
mindu, biek ere senarrak bertakoak baitituzte.�

egun batzuetara, batek esan zidan: “‘jarri’
eso, hori ‘eseri’ da, ezta?”. Intentzioa bage-
nuen, baina irakasleok ere ez genekigun ezer
handirik, pedagokikoki oso gaizki eraman ge-
nuen hura eta aukera bat galdu genuen sen-
tipena dut. Euskaraz ez zuten ezer ere uler-
tzen, eta gure ezintasun hartan, poliziek be-
zala, esaten genien han ez zegoela erderaz
egiterik. Ez zen biderik egokiena, baina... Eta,
lau-bost laguneko neska koadrila goiko ko-
munean sartzen zen, ezkutuan, erderaz egi-
tera. Izan ere, han eskolan ematen ari ginen
hura zeozer irreala zen; haientzat hizkuntza
kalean bihurtzen zen zerbait erreala. Giltza-
rria izan zen Nuarbeko jendeak interes han-
dia zuela talde harengan. Ia denak neskak
ziren, gazteak, alaiak eta Nuarben mutil asko
zegoen, Loreto buelta hartan, eta ikaragarriz-
ko ahalegina egiten zuten neskei euskara ira-
katsi eta poliki hitz egiteko; laguntzeko beha-
rra sentitzen zuten. Nuarbetarrek egundoko
gogoa zuten haiekin komunikatzeko, eta hiz-
kuntza batean gogoa da gasolinarik indar-
tsuena. Alde horretatik, Nuarbe egundoko
pagotxa izan zen euskara ikasteko”. 

“Alfabetatze fenomeno berezia” 
Nuarben “fenomeno bitxia” eman zen, Ame-
nabarrek dioenez. “Nahiz eta hasieran eus-
karaz ezer jakin ez eta erderaz hitz egin, auzo-
aren eta taldearen artean segituan sortu zen
harremana. Gu garai hartan itsututa geun-
den euskara batuarekin eta ikasleei hala hitz
egiten genien, ‘dut’ eta ‘diot’ eta... Orduan,
berauek eskolan ikasi zutena eraman zuten
herrira. Nuarbe hain herri txikia izanik, segi-
tuan zabaldu zen eta alfabetatze fenomeno
berezi bat eman zen herrian. Nuarbeko herria
euskara batuan, poliki-poliki, hitz egiten hasi
zen haiekin. Harrigarria zen nuarbetarrek
nola aldatzen zuten hizkuntza-kodea. Herri
eskola bat sortu zen”.

Garai hura “momentu politiko historiko
jakin batean kokatu” behar da, Aldalurren
esanetan. “Franco hil ondoko urteak ziren.
Nuarbe herri txikia zen, baina ikaragarrizko
euskal kontzientzia zuena. Orduan, hor ba-

Nuarbeko barnetegia eskolak ematen. Ardanaz, eskubitik hasi eta aurrena da. � � �Ardanacek utzitakoak

� � �“Auzoko mutilekin,
arratsaldean tallerreko lana
bukatzean, Loretonean edo
sozidadean  elkartzen ginen”

ARACELI ARDANAZ

euskara ikaslea, Nuarben

� � �“Auzoko etxe guztietako
ateak zabalik izaten ziren
eta sukalde guztietara
sartzen ginen”

ITZIAR PUELLES

euskara ikaslea, Nuarben

PEDRO MIGEL ETXENIKE Azpeitian egon zen, euskara ikasten

Bertsolariak miresten Pakoren etxean hasi

nintzen, eta mirespena handituz joan da urteekin”“
� � �Azpeitian eta inguruko auzoeta-
ko baserrietan euskaldun berri
asko egon zen euskara ikastera
etorrita. Tartean, gerora ezagu-
nak egin direnak ere bai. Diote-
nez, Karlos Iturgaitz politikariak
Urrestillan egin zuen egonaldia,
nahiz eta euskara ikasterako ga-
raian lo hartu zuen. Luis Antonio
Graziak, gaur egun Zaragozako
Katedraleko Idazkari Kapitula-
rrak, Azpeitian, Pako Garmendia-
ren etxean, ikasi zuen euskara.
Baita Pedro Migel Etxenikek ere.
Fisikari katedradunarekin hitz
egin du Uztarriak, haren espe-
rientzia ezagutzeko asmoz.       
Nolatan etorri zinen Azpei-
tira euskara ikastera? 
Pako Garmendia laguna nuen eta
euskaraz bizi den herria eta fami-
lia egokiak iruditu zitzaizkidan
euskara ikasteko. 1970ean egon
nintzen, 20 urterekin. Oso gustu-
ra egon nintzen Azpeitian, Pako-
ren etxean. Beti eskertu ditut nire-
kin izandako ardura eta eskuza-
baltasuna.
Izaban jaio zinen. Euskara-
rekin zer harreman zenuen?
Zer girotan bizi zineten? 
Ni Izaban jaio nintzen baina nire
gurasoak ez ziren han jaioak. Ama
ultzamarra zen, Urrizolakoa eta
aita Irur i takoa, baztandarra.
Haiek euskaldunak ziren, baina
Izabako giroa, ofiziala, eskolan
eta denean, denbora hartan ez
zen euskararen aldekoa eta guk
ez genuen euskara ikasi. Katea
eten zen, baina zorionez hurren-
go belaunaldia, hiru anai-arreben
aldetik, guztiz euskalduna da.
Zergaitik erabaki zenuen
euskara ikastea? 
Normalena zen. Arraroa da zure
herriaren berezko hizkuntza ez ja-
kitea eta ikasi nahi ez izatea.
Zer bizimodu egiten zenuen?
Etxekoena. Etxean asko egoten
nintzen eta baita Azanza base-

rrian ere, aitona Batiste eta alabe-
kin. Asko eskertzen diot nirekin
hainbeste denbora egon izana.
Nolakoa zen garai hartako
Azpeitia? Herriko giroa? 
Ez dut asko gogoratzen. Frankis-
mo garaian beste herri euskaldu-
netan bezala, beharbada. Halere,
Azpeitia izaera propioa duen he-
rria da, barruko indarra du, bai he-
rriak eta bai herritarrek.

karregi mintzatzen zirela. Hiru hi-
labeteko ikastaroa egin nuen
Mikel Arregi irakasle bikainarekin
Donostian, Aita Altunaren meto-
doa erabiliz, eta hilabeteko ikas-
taro trinkoa Oñatin, Eusebio Osa
eta Juanjo Uranga irakasle bikai-
nekin. Pakorekin eta haren etxean
ikasi nuen bertsolaritza gero eta
gehiago maitatzen. Gogoratzen
dut bertsoak buruz ikasten nitue-
la. Han hasi nintzen bertsolariak
miresten, eta mirespen hura han-
dituz joan da, urtez urte.
Azpeitian egindako harre-
manei eusten al diezu? 
Bai, noski. Azpeitiar askorekin
dut harremana. Nire koinatua, Al-
berto Clerigue, Cristina Irureta
azpeitiarrarekin dago ezkonduta.
Lazkano, Euzkitze eta Lizasorekin
harremana dut eta Pako eta Pa-
koren familiarekin ere bai, noski.
Pakorekin eta beste adiskide fi-
nekin hileko azken ostiralero baz-
kaltzen dut.
Euskara ikasteari dagokio-
nean, hemengo egonaldiak
zertan lagundu zizun, la-
gundu bazizun?
Bai, eta asko lagundu ere. Azpei-
tian egon eta gero askoz gehiago
ausartzen nintzen plazan euska-
raz egitera eta hitzaldiak euskaraz
ematera. Mitinak ere eman nituen
euskaraz, baina egia esan euska-
raz inoiz ez dut lortu erdaraz
dudan erreztasuna. Darabilgun
gai honi ongi dagokion zerbait
kontatuko dizut. Eusko Jaurlari-
tzako sailburu nintzela, mitin bat
eman nuen Azpeitian. Oso ongi
prestatu nuen esan nahi nuena
eta euskaraz jardun luzea egin
nuen. Esaldi borobilak buruz ikasi
nituen. Nire ustez bikain egin
nuen. Mitina bukatuta zoriontzera
etorri zitzaidan Conchita, Pako-
ren arreba zaharrena, niri euskara
irakasten hainbeste ordu sartu zi-
tuena, eta esan zidan: “zoragarri
egon zara, baina gaztelaniara pa-
satu zarenean, Seiscientosetik
Mercedesera pasatzea bezala
izan da”. Beti ikasten da asko Az-
peitian eta Azpeitiarrekin!�

� Ainitze Agirrezabala

Pedro Migel Etxenike. � � �Amaia Etxaburu

Hona etorri eta Azpeitiko
euskararekin zer moduz
moldatu zinen?
Pakoren familiaren eta Azanza
baserrikoen euskara mailarekin
konparatuta, oso gutxi nekien,
batez ere ahozko erabilera eta
ulermenari zegokionean. Hasie-
ran iruditzen zitzaidan, oraindik
ere Sebastian Lizaso entzuten
dudanean inpresio bera dut, az-



seme-alaben kopurua eta adina ere”, azaldu
du Leire Etxaniz Gizarte Zerbitzuetako zine-
gotziak. Seme-alabak izateari garrantzia han-
dia ematen diote, eta edukiz gero, bi multzo-
tan sailkatzen dituzte: bi urtera artekoak, eta
bitik zortzira bitartekoak. Izan ere, horientza-
ko elikagai zehatzak edukitzen dituzte: pure
poteak eta esne hautsa, besteak beste.

Iaz 128 familik jaso zituzten Europako Eli-
kagaien Bankutik jasotako produktuak; eta
beste 47 familik, Gipuzkoako Elikagaien
Bankuarenak. 2013an igo egin da datua. Eu-
ropako produktuak 202 familik jasotzen di-
tuzte, eta Bergaratik datozenak, berriz, 59k.
“Pentsatzen dugu gero eta jende gehiagok
beharko duela Elikagaien Bankuaren lagun-
tza. Jendea langabezia kobratzen ari da,
baina hori bukatzean, laguntza beharrezko
izango dute askok. Badugu beldurra aurrera
begira”. Hala ere, famili guzti horietatik, azpei-
tiarrak oso gutxi direla nabarmendu du:
“Orain arte laguntza eskatu duten azpeitia-
rrak oso-oso gutxi izan dira. Azken urteotako
krisiak eraginda, ordea, pixkanaka hasi dira
herritar batzuk laguntza jasotzen. Udaletik
herritar guztientzako ateak zabalik daudela
adierazi nahi dugu”.

Administrazioen beste aldean
Administrazioen lana beharrezkoa da, noski.
Baina beharrezkoa da Azpeitiko Elikagaien
Bankuan bertan aritzen diren zazpi emaku-

meen lana ere. Bolondres aurkeztu ziren Eli-
kagaien Bankua eratzearekin batera, eta hiru
urte eta erdi daramatzate beharra dutenei ja-
nariak banatzen eta babesa ematen. Pili Al-
berdi, Pili Arruti, Arantxa Berasategi, Mari
Karmen Etxeberria, Lourdes Ibarguren, Itziar
Iturria eta Bene Uria dira.

“Udaleko Gizarte Zerbitzuetako gizarte-la-
guntzaileekin harremanetan egoten gara. Eli-
kagaiak iristen direnean, udaletik zehazten
digute bakoitzari zer egokitzen zaion, eta gu
poltsak prestatzeaz arduratzen gara”, azaldu
du Berasategik. Dena prest dutenean, pol-
tsen jabeei bila pasatzeko deitzen diete:
“Goizean deitu eta eguna amaitu aurretik pa-
satzeko eskatzen diegu. Lan kontuengatik
ezinezkoa bazaie, asko jota, hurrengo goize-
ra arte luzatzen dugu, baina gehiago ez.
Dena ondo antolatuta eta kontrolpean egiten
saiatzen gara beti”, erantsi du Iturriak. Izan
ere, eskarmentu handia dute lanean, eta lan-
kideak baino gehiago dira gainera: “Ona
daukaguna da denok lagunak garela, eta al-
karri lagundu egiten diogu. Oso ondo kon-
pontzen gara, eta neurria oso ondo daukagu
hartuta”, azpimarratu du Ibargurenek.

Poltsak prestatzea ez da, gainera, lan ma-
kala. Tonaka elikagai iristen da tartean behin,
eta astebetez lan jardunaldi luzeak egiten di-
tuzte, 6 edo 7 ordukoak. Gogorra egiten zaie,
eta fisikoki ere oso nekagarria dela diote.
Baina nekagarria bezain esker onekoa da eu-

Laguntzak, jangai
Azpeitiko Elikagaien Bankuak lagundutako familien
kopuruak gora egin du, eta krisiaren eraginez, gora
egiten jarraituko duela aurreikusi dute. � Monika Joaristi

B ankua hitza aipatzean
banketxea etorri ohi da guztion burura. Az-
peitian, herri asko eta askotan bezala, bada
bestelako banku bat ere. Egunetik egunera
indar gehiago hartzen ari den bankua da eta,
tamalez, geroz eta bezero gehiago dituena.
Han, bilete edo txanponen, ordez, oinarrizko
janaria banatzen dute. Elikagaien Bankua da,
eta herriko 200 famili inguruk jasotzen dituz-
te elikagaiak zerbitzu horri esker.

Azpeitiko Udaleko Gizarte Zerbitzuek bul-
tzatzen eta kudeatzen dute Azpeitiko Elika-
gaien Bankua. Europako Elikagaien Bankua-
rekin eta Gipuzkoako Elikagaien Bankuare-
kin egiten dute lan, eta handik iristen dira eli-
kagaiak, ondoren, Azpeitian erroldatutakoen
artean banatzeko. Urtean bizpahiru aldiz iris-
ten dira laguntzak Europatik; eta Bergaran
dagoen Gipuzkoako Elikagaien Bankutik be-
rriz, sarriago. Produktu asko jasotzen dituzte:
olioa, arroza, haurrentzako zerealak, hegalu-
ze kontserbak, frutak, galletak, lekak, esnea,
esne hautsa, lentejak, pasta, umeentzako po-
teko pureak eta tomate frijitua, hain zuzen.

Herritar guztiek dute Elikagaien Bankuko
elikagaiak jasotzeko eskabidea egiteko au-
kera Udaleko Gizarte Zerbitzuetara joz. “Gi-
zarte Zerbitzuetan kudeatzen ditugu eskaera
guztiak, eta beharraren arabera, elikagaien
bankuarekin harremanetan jartzen ditugu.
Elikagaien banaketa egiteko, batez ere diru-
sarrerak hartzen dira kontutan; eta baita

mamia � � � � � � � � � gizartea24



Elikagai bankuko langileak, kaxak prestatzen. � � �Hitza

eta guk haiek lasaitasunez etortzea nahi
dugu, ez dute lotsarik izan behar. Gu haurrak
ginenean Karitasetik eta jasotzen zen lagun-
tza: esnea, gazta... Orain ez dakit zergatik
duen jendeak halako lotsa. Dena den, gu ani-
moak ematen saiatzen gara, eta naturaltasu-
nez jokatzen dugu”, dio Ibargunerenek. Eta
Berasategiren hitzetan, hura “konfesio lekua
bezala da; handik ez da ezer ateratzen”.

Administrazioen beste aldean
Laguntza beharrean gero eta lagun gehiago
daude eta, ondorioz, behar diren elikagaien
kopurua ere altuagoa da. Bai Gizarte Zerbi-
tzuetatik eta bai bolondresen aldetik hasi
dira ideia berrietan pentsatzen. “Badakigu
denda eta taberna askotan iraungitzear dau-
den produktuak bota egiten dituztela. Beha-
rra handia da eta, ondorioz, eskertuko genu-
ke bota ordez, Udaleko Gizarte Zerbitzuekin
harremanean jarriko balira. Handik guri eka-
rriko lizkigukete, eta guk, banatu”, jakinarazi
du Ibargurenek. “Laguntza handia da. Beha-
rra dutenek janaritan gastatzen duten dirua
beste gastu batzuk kubritzeko erabili dezake-
te horri esker, ura eta argia ordaintzeko, esa-
terako”, dio Iturriak.

Eta ez hori bakarrik. Oraindik ezer zehaztu
ez duten arren, hasi dira janaria biltzeko eki-
men gehiago proposatzen ere: “Datorren
ikasturtean, beharbada, eskoletara luzatuko
dugu behar diren produktuen zerrenda bat,
haurrek etxera eraman eta ahal dutenarekin
lagun dezan jendeak. Polita izan daiteke, eta
haurrentzat eurentzat ere kontzientziazio
ekintza”, azaldu du Berasategik. Urtean bi
aldiz egitea da hasierako planteamendua,
baina oraindik ez dute zehaztu.

� � �“Jendea langabezia
kobratzen ari da, baina hori
bukatzean, laguntza
beharrezko izango dute
askok. Badugu beldurra
aurrera begira”

� � �“Udaletik adierazi nahi
dugu herritar guztientzako
ateak zabalik daudela”

LEIRE ETXANIZ

Gizarte Zerbitzuetako zinegotzia

rentzat egiten dutena. “Egia esan oso gustu-
ra egiten dugun zerbait da. Banaketa astea
gogorra izaten da eta nekatuta iristen gara
gauero etxera, baino badakigu gure lanak
jende askori laguntzen diola, eta merezi du”,
esan du Iturriak. Horregatik, jarraitzeko
asmoa dute zazpi lagunek.

Janariaz aparte, gainera, babesa ere ema-
ten diete bertara joaten direnei. Badakite la-
guntza beharrean daudenentzat ez dela erra-
za izaten hara jotzea, eta normaltasunez joka-
tzen dute. “Babesa ematen saiatzen gara
beti, eta herrikoekin hare gehiago. Badakigu
herriko jendea laguntza beharrean dagoela,



Aiora. Duela urtebete he-
mentxe geundenan, toki berean, antzerki
obra bat asmatzen.
Ihintza. Urtebete? Nola doan denbora...
Amets. Oroitzapen politak.
Aiora. Kostatu zitzaigunan motorra martxan
jartzea.
Ihintza. Eta orain gasolinarik gabe gelditu
gaitun.
Amets. Aurtengoan ezingo dinagu kale-kan-
toiz kale-kantoi antzerkirik egin.
Aiora. Bakoitzak bere bidea egiteko garaia
iritsi dun.
Ihintza. Ez hadi jarri malenkoniko! Ez zaizki-
dan despedidak gustatzen.
Amets. Oraindik bazaukanagu elkar disfru-
tatzeko denbora.
Aiora. Gaur ikusiko ginatekeen azken eguna
balitz, zer egingo genuke?
Ihintza. Afari eder bat. Entsalada epela
gula askorekin.
Amets. Azkena izanda angulak ere ez zitu-
nan gaizki egongo!
Aiora. Arrantzara joango gaitun!
Ihintza. Utziko dizkinat nire katiuskak. Egu-
raldi honekin aproposenak!
Amets. Beti aretoko dantzak ikasi behar diz-
kinagula-eta azken dantzaldia egingo dinagu.
Ihintza. Hiru gaitun ordea bikoteak egiteko.
Amets. Erratza zertarako zagon bada!
Aiora. Nik egiten dugun guztiari argazkiak
aterako zizkionat. Pasatako momentu guztiak
oroitu ahal izateko.
Ihintza. Gerorako oroitzapenak gordetzen
ari bahaiz, zer oroitzapen izango ditun oraina
ez badun orain bizitzen?
Amets. E?
Aiora. E?

Azken eguna izango balitz...

Ihintza. Irakurri berriz.
Amets. Algaraka pixa egin nahi ninake zue-
kin!
Aiora. Txiste bat! Zein da bekain bakarraren
zatirik inportanteena?
Ihintza. Bekainak.
Amets. Ilea.
Aiora. Kopeta. Azpimarratuta zeukan eta!
Ihintza. Kar-kar-kar.
Amets. Hau dun algara pila. Goazen azkar
komunera!
Aiora. Bazaukanagu udarako plana! Barre
asko egitea opa dizuet.
Ihintza. Barre on denoi!�

���AIORA. “Bakoitzak bere
bidea egiteko garaia iritsi
dun”

� � �IHINTZA. “Ez hadi jarri
malenkoniko! Ez zaizkidan
despedidak gustatzen”

� � � � � � � �aiora olaizola� � �

� � �AMETS. “Oraindik
bazaukanagu elkar
disfrutatzeko denbora”

� � � � � � � �amets cañizares� � �� � � � � � � �ihintza elustondo� � �

Zer tokatuko ote zaizu?
Bertan merkatari elkarteak, hainbat saltokik, tabernek, jatetxek eta
ileapaindegik babestu dute ekimena. Uztailaren 25ean, 28an, 30ean
eta 31n eta abuztuaren 1ean irekiko ditu ateak tonbolak. � Uztarria

Uztarria Komunikazio Talde-
ak bosgarren urtez jarraian pres-
tatu duen festetako tonbolak uz-
tailaren 25ean irekiko ditu ateak
Erdikalean, Jabier Iruretak musu-
truk utzi dion lokalean.

Aurten ere Udalak, Bertan mer-
katari elkarteak, herriko hainbat
saltokik, tabernek, jatetxek, ilea-
paindegik eta abarrek babestu
dute ekimena, guztira 70 lagun-
tzailetik gora. Eskerrak guztiei,
Uztarriak diru-sarrera propioak
areagotzeko abian jarr i  zuen
proiektuan denen laguntza oina-
rrizkoa delako.

Boletoak erosten dituztenek
sari asko eta askotarikoak irabaz-
teko aukera dute: Ukabik eman-
dako sari potoloa, MP4ak, argaz-
ki kamerak, irabiagailuak, hau-
rrentzako bizikleta eta hainbat
jostailu, eta beste asko. 

� � �DATUAK� � � � � � � � � � � � � � � � � � � �

� � �Zer. Uztarriaren tonbola.
� � �Eguna. Uztailaren 25, 28,
30, 31 eta abuztuaren 1.
� � �Ordua. 12:00etatik
15:00etara eta 17:00etatik
gauerdira.  � � �Tokia.
Erdikalea. � � �Antolatzailea.
Uztarria Komunikazio Taldea 

Saririk ez duten txarteletan zoz-
ketarako zenbakiak ere egokitu
daitezke, tonbola ixtean beste bi
sari zozketatuko ditu Uztarriak: bi
lagunentzako asteburupasa bat,
Eroski Bidaiak-ek emana, eta lau
lagunentzako afaria Kirurin.

12:00etatik 15:00etara irekiko
ditu ateak, egunero. Arratsaldez,
berriz, 17:00etatik gauerdira; hi-
laren 28an izan ezik, egun horre-
tan 21:00etan itxiko da.�

���FESTETAKO TONBOLA� � � � � � � � � � � � � � � � � � � �

� � � � � � � � � � � � � � � � � �

5egunez irekita. Uztailaren 25ean, 28an, 30ean, 31n eta
abuztuaren 1ean irekiko ditua ateak tonbolak.

2txartel, euro baten trukean. 12 boleto 5 eurotan, 25 txartel
10 euroren trukean eta 50 txartel 20 eurotan.�

1Azpeitia
Dantzan
Jose Mari Orbegozoren
gidaritzapean, saloiko dantza
emanaldia ikusi ahalko da,
hilaren 7an. Hilaren 13an, berriz,
tradiziozko dantza eta doinuen
ikuskizuna eskainiko du
Sahatsak. Eta, hilaren 14an,
Ahariak taldearen dantza
garaikide ikuskizuna, eta 20an
Itsasiren emankizuna. 21ean, Dil
Shad taldeak sabel dantza eta
ezpata dantza eskainiko ditu.    
� � �Eguna. Uztailak 7, 13, 14, 20
eta 21. � � �Ordua. 19:30, 20:00
edo 22:00. � � �Tokia. Soreasu,
Sanagustin eta plaza.

2Maddalen
Iriarterekin zita
Aho bizarrik gabe solasaldia
izango da Maddalen Iriarterekin.
Zuzenbidea ikasitakoa da eta
kazetaria lanbidez. Azpimarra
saioa zuzentzen du gaur egun.
Gonbidatuari aurrez galderak
bidaltzeko aukera dago,
ahobizarrikgabe@gmail.com-en.
� � �Eguna. Uztailak 9. � � �Ordua.
19:00. � � �Tokia. Sanagustin.
� � �Antolatzailea. Kultur Mahaia,
Uztarria, Hitza eta Erlo.

3Zezenketen
aurka, erakusketa
Zezenketen inguruan herrian
“debatea sortzea” eta ikusleak
“biktimaren, zezenaren, tokian
jartzea” dira helburu nagusiak.
� � �Eguna. Uztailak 2tik 15era.
� � �Tokia. Sanagustin.
� � �Antolatzailea. Oinatz Elkarte
Animalista.�

���BESTERIK� � � � � � � � � � � � � � � � � � � �

� � �Azpeitiko ekimenez informazio
gehiago: uztarria.com/agenda Uztarriako kide Julene Frantsesena boletoak saltzen, tonbolan. � � �Hitza





� � �HITZ GEZIDUNAK� � � � � � � � � � � � � � � � � � � �

�
Egilea:
Luma

Logale
handia

Zakar,
gozogabe

Euri asko
egiten du

Nafarroako
udalerria

Pisu
unitate

Dirua joka-
tzeko etxe

Azazkal

Lapurdiko
udalerria

Arrantza-
gunea

Basati

Belarritako

Leku
hartan

*
Toka,
zen

Zenbaki
bakoiti

Aho-legar

Hitzar-
menak

Mutuak
Bat-batean

Gipuzkoa-
ko ibaia

Esanarazi

Kontso-
nantea

Oxigenoa

Beldur,
ikara

Suitzako
ibaia

Arabako
kontzejua

Musika
ikurrak

Ipar EH-n,
izu

Zezen
zikiratuak

... gabe, gel-
ditu gabe

Gabarra
txikiak

Oiloaren ar

Iridioa

Kanpo,
landa

* Azpeitiko futbol zelaia

Lo asko
egiten du

Gaixotua,
gaizkitua

� � �HIZKI ZOPA� � � � � � � � � � � � � � � � � � � �

Z L E G A Z P I R R I G
U E N K I Z E R A Z S E
A S T O K A P G I D O K
R G O X E Z A E N O K A
Z A D I U R U G I U A N
M I T A R E R A R T E H
L A B A Z A N R A Z I A
E M M U I S E T D R O A
I U D N E T X U L E Z K
Z Z O T X E I N A K I O
E I G U R E T O B A R U
A D O R P K I E K Z A I
G O F S A O T S E Z E N
T X A I N K A I S E A U

Aurki itzazu hizki zopa honetan irudiotako herrien izenak, denak Urola ibaiak zeharkatuak.



� � �SOLUZIOAK� � � � � � � � � � � � � � � � � � � �

HITZ GEZIDUNAK

� � �ARGAZKI LEHIAKETAN ERANTZUTEKO EPEA. Uztailak 19 (ostirala) � � �NORA BIDALI ZURE

ERANTZUNA. Perez Arregi plaza 1, behea. Azpeitia � � � IRABAZLEARI SARIA. Saninazioetan Uztarriak

jartzen duen tonbolan jokatzeko 30 euroko txartela  � � �PARTE HARTZEKO BALDINTZA. Uztarria

Komunikazio Taldean bazkide izan behar da

� � �ZEIN DEN ADIERAZI.

� � �ZURE IZEN-ABIZENAK � � �TELEFONO ZENBAKIA

� � �ZEIN DA?� � � � � � � � � � � � � � � � � � � �

� � �UZTARRIAREN EKAINEKO ARGAZKI LEHIAKETA� � � � � � � � � � � � � � � � � � � �

ZEIN DA? MAITANE OSTOLAZA, BURDINBIDEAREN EUSKAL MUSEOAREN FUNDAZIOKO ZUZENDARIA IRABAZLEA

Maite Alberdi Uztarriako bazkidea

izan da lehiaketako 151. irabazlea.

Sanagustingo kultur bonoa  

irabazi du sari gisa. Argazkian,

Maite Alberdi, saria eskuetan

duela.

HIZKI ZOPA

ZLEGAZPIRRIG

UENKIZERAZSE

ASTOKAPGIDOK

RGOXEZAENOKA

ZADIURUGIUAN

MITARERARTEH

LABAZANRAZIA

EMMUISETDROA

IUDNETXULEZK

ZZOTXEINAKIO

EIGURETOBARU

ADORPKIEKZAI

GOFSAOTSEZEN

TXAINKAISEAU

�L�G�B�I�

GOZAKAITZ

�EURITSUA

�A�GRAMO�INN

AZKAINE�ALAK

�KALA�NOTAK�

BASA�IDIAK�O

�ZIRTZILU�IR

HAN�AIPARAZI

�LOTI�ERITUA

www.uztarria.com
azpeitiko ataiye

� � �eguneko albisteak � � �irakurleen erantzunak � � �eguneko argazkia � � �bideoak � � �blogak � � �inkesta � � �agenda � � �bitxikeriak 
� � �‘azpeitia’ atala: zerbitzu publikoen ordutegia, autobusen ordutegia, telefono zenbakiak, euskara atala, farmaziak, festak,

hauteskunde denetako emaitzak, geografia, panoramikak, herriko taldeak, liburuak osorik... � � �uztarria herri aldizkari denak; 
PDF formatoan ere bai � � �eguneko efemerideak � � �gida komertziala... 

� � �sartu, eta hartu parte � � �egunero 2.000bisita pasa (6.000 orri)

� � �EFEMERIDEAK� � � � � � � � � � �

1588
Zigorra. Herrian ziren emakume
publikoak zigortzea erabaki
zuten, asko zirelakoan.

1641
Arantzazuko musikariak,
Saninazioetan. Saninazioak
ospatzeko Arantzazuko
komentuko musikariak ekartzea
eta prozesioetan ezpata dantzak
egitea erabaki zuten, beste
ekintzen artean.

1823
Herriko sendagile Benito
Irazusta. Aurrerantzean,
Urrestillara zabaldu behar
zuenez zerbitzua, eskritura egitea
eskatu eta jakinarazi zuen azken
hiruhileko soldata zor ziotela.

� Iturria: Azpeitiko efemerideak.

Herria historian zehar liburua.
� � �Egilea: Imanol Elias Odriozola.
� � �Argitaratzailea: Uztarria Kultur
Koordinakundea.�

���ELKARRIZKETA� � � � � � � � � � � � � � � � � � � � Jagoba Beobide (futbolaria)

Urte hau niretzako izugarria izan da”
� � �Alavesekin Espainiako 2. A mai-
lara igo eta lorpena ondo ospatu
ondoren, oporrak hartu ditu Jago-
ba Beobidek. Urtebeterako kon-
tratua sinatu zuen joan den udan
Gasteizko taldearekin eta orain-
dik ez daki jarraituko duen ala ez. 
Liga lehen postuan bukatu
eta 2. A mailara igotzea lortu
duzue. Espero al zenuen? 
Gure lehen helburua play-off-
etan sartzea zen eta, ahal izanez
gero, sailkapeneko lehen pos-
tuan bukatu eta igoera lortzea.
Urte osoan aritu gara, entrena-
menduz entrenamendu, helburu
hau lortzeko lanean. Azkenean
aprobetxatu dugu, eta oso pozik
gaude, ez delako batere erraza.
Partida asko jokatu duzu eta
maila onean. Denboraldiaz
zer balorazio egiten duzu? 
Zortea izan dut, entrenatzaileak
urte osoan konfidantza eman di-
dalako. Denboraldi hasieran gau-
zak ondo atera zitzaizkidan, parti-
da eta emaitza onak izan geni-
tuen; hasieratik hor goian egon

ginen. Gabon inguruan, lehen
itzuliaren bukaeran, lesioekin-eta
ibili nintzen eta momentu txarra
pasatu nuen. Partida dezente jo-
katu gabe geratu nintzen. Baina
pixkanaka buelta eman eta den-
boraldia nahiko ondo bukatu dut.
Alavesekin zer kontratu
duzu? Datorren deboraldian
hor jarraitzeko asmotan? 
Urtebeterako sinatu nuen, eta
denboraldi amaieran libre geldi-
tuko nintzateke. Urte hau niretzat
izugarria izan da, bai indibidualki,
bai taldean. Momentuz ez dut ja-
rraitzeko eskaintzarik jaso. Kon-
tratu berritzea iristen bada oso

“ gustura hartuko dut baina, nahia-
go dut hankak lurrean edukitzea.
Nola bizi izan zenuen igoera
ospakizuna?
Duela lau urte Irungo Real Unio-
nekin ere 2. A mailara igotzea
lortu genuen, beste azpeitiar ba-
tekin, gainera, Hodei Mendinue-
tarekin. Une hauetan orduan bizi-
takoekin akordatzen naiz, futbola-
ri baten karreran bigarren aldiz
igoera bat lortzea izugarria da.
Igoera kontuetan bezala, 2. A
mailan ere baduzu esperien-
tzia. Berriro hor jokatzeko
aukera izateak ilusioa piz-
ten al dizu?
Bai, hala da. Bi urte egin nituen 2.
A mailan, urtebete Real Unionen
eta beste bat Kordoban. Futbola-
ri baten helburua ahalik eta maila-
rik gorenean jokatzea da, ahalik
eta jokalari eta talde onenekin
lehiatzea. 2. A mailak badu ukitu
profesionalagoa, Lehen Mailatik
gertuago dago eta ederra litzate-
ke datorren denboraldian 2. A
mailan jokatzeko aukera izatea.�



MIREN ARRIZABALAGA bidaia-agentziako langilea

1. Bidaiatzeko udako
lekurik eskatuena?
Irlak –Kanariak, Balearrak–,
penintsula eta Grezia.
2. Eztei bidaian nora?
Tailandia, Grezia eta
AEBak-Karibe konbinatua.
7. Etxebestetar asko al
dago Azpeitian?
Garai batean konplexu hori

bazen; beste errealitate bat
dago orain, harrotasunik ez.
3. Zure bidaia onena?
Brasilera; ikaragarria da.
4. Eta, egiteko duzuna?
Australia.
5. Ez zinateke joango...
Bidaiatuko ez nuken lekurik
ez dago. Bakoitzak du bere
berezitasuna.

Munduko tokiren batetan gai honetaz lotsa-
tu gabe eta harrokeriaz hitz egin badaiteke, Azpei-
tian egin daiteke.

Zezenak genetikoki aldaketa handiak izan ditu,
eta, beraz, ezin daiteke ziurtatu mugitzen den eta
gertu duen guztiaren atzetik joaten dela adarkadak
emateko. Horregatik, lau urtez prestatu egiten dute,
bizitza samurra eta gozoa emanez, baina azkenik,
hogei minututan garatu behar du bere basatasuna.

Zale askorentzat horrela bukatzen da dena; ni be-
zalakoentzat ez. Zeharo nekatutako abere baten
produktua de, epe motzean kontserbatzen dena,
eta gure aho sabaiarentzat nolabaiteko mikaztasu-
na du. Baina ez dezagun ahaztu egun baimen eta
kontrol zientifiko guztiak egin ondoren saltzen dela.   

Zezen-haragia osasuntsua da; beste edozein
motatako abelgorri haragiaren antzekoa. Haragia-
ren %65 ura da; ia batere gluzidorik eta azukrerik ez
du; kolesterolari dagokionez, zifra oso baxuak ditu,
%10; eta proteinak %20-22.

Illera del Portal albaitari irakasleak egindako az-
terketen arabera, zezen suharrak askoz ere gehiago
sufritzen du larre sailetatik zezen plazetako ukuilura
eramaten dutenean, toreatzerakoan
baino; mina kontrolatzeko mekanis-
mo oso bereziak ditu eta.�

���� � � � � � � � � � �julian bereziartua� � �

Zezena elikaduran

6. Interneta...
Konpetentzia izugarria da.
Aholkatu, laguntza ematen
dugu guk. Gertukoak gara. 
8. Jendeak garaiz
hartzen al ditu bidaiak?
Lehen, jendea goiztiarragoa
zen. Maiatzean hasten da
mugimendua, orain.�

� Ainitze Agirrezabala

lari lotuta ibili naiz, eta hori izan da aurten tu-
tore lana hartzearen arrazoietako bat. Iurreta-
ko ikastetxean kirol irakasle, Sestao Riverren
bigarren entrenatzaile eta, gainera, egun
osoa etxetik kanpo... eguneroko hori aldatze-
ko hartu nuen tutore kargua”. Kirola egin eta
besteei nola egin esaten ibili da: “Orain arte
egon naiz kirola egiten eta zuzentzen edo en-
trenatzaile lanetan. Azken urteetan, ordea,
nahi baino gehiago zuzendu eta gutxiago
egin dut. Hala ere, ez nago nekatuta, ezta
asetuta ere”.

Azken urteetan bizikleta gainean “ nahi
baino gutxiagoa” ibili bada ere, oso gustuko
du txirrinduan ibiltzea. “Duela urte batzuk
eduki nuen dezente ibili nintzen bolada. Hiru
aldiz egin nuen Sabiñanigoko Quebran-
tahuesos proba. Orain, denborarik ez duda-
nez, gutxiago ibiltzen naiz. Kontua da, nik
denbora gutxi dudala eta bizikletak denbora
asko eskatzen duela”.

Egun perfektua
“Niretzat egun perfektua da, goizean goiz
ohetik jaiki, kafea hartuaz egunkaria irakurri
eta bizikletan ibiltzea. Gero, familiarekin koi-
nataren baserrira joan, eta han deskonekta-

tzea. Igandean baserrira joan, lokuluxka egin,
eta han nahi bezala egotea asko gustatzen
zait. Beti esan izan dut kaleko siesta eta ba-
serrikoa ez direla gauza bera. Han mugikorra
itzaldu eta deskonektatzea lortzen dut. Ala-
barekin jolasten dut eta zikindu ala busti ber-
din izaten zaigu”. 

Lagunekin planak egitea ere atsegin du:
“Koadrilarekin egun pasa edo asteburu pasa
joatea asko gustatzen zait. Baita, koadrilako
batzuk bazkide diren Harkaitza elkartera joa-
tea ere. Nahiz eta, aspaldian, zoritxarrez, nahi
baino gutxiago elkartzen garen”.

Denbora duenean...
Hemengo baserri eta toki lasaiak utzi eta
kanpoko bazterrak ikustea, bidaiatzea, asko

Jagoba Arrasate jaio zen urte be-
rean, 1978an, munduratu zen Aitor Zulaika.
Ez da jaioturtea soilik Arrasate eta Zulaika lo-
tzen dituena. Biak ala biak gaztetatik futbola-
ri lotuta, entrenatzaile lanetan dabiltza edo
ibiliak dira. Futbolak lotzen baditu ere des-
berdintasunak badituzte: Zulaika azpeitiarra
da; berritxuarra Arrasate. Arrasate aspaldi-
txoan zelaiko kontuez ari bada ere, Zulaikare-
kin berdegunetik kanpokoez hitz egin dugu.

Askok ez badakite ere, irakaslea da Zulai-
ka. SHEE eta Kirol Irakasletzako ikasketak
ditu, eta urte batzuk daramatza hezkuntzan:
“Lehenengo igerilekuan eta kiroldegian egin
nuen lana, begirale. Gero, ordea, irakaskun-
tzan hasi nintzen eta zazpi bat urte pasatu
dira. Postu finkorik ez daukat eta tokiz eta
ikaslez aldatzen ibiltzen naiz. 6 eta 18 urte bi-
tarteko ikasleekin egin dezaket lana, eta aur-
ten, adibidez, tutore lanetan ere aritu naiz Iu-
rretako ikastetxean, LH 3. Mailan. Matemati-
ka, euskara eta bestelakoak ematen nituen,
eta asko eskertzen ditut halako aldaketak”.

Kirolarekin lotutako ikasketak ditu eta kiro-
lari lotuta egin izan du lana. “Nire amak dio txi-
kitatik esaten nuela zer nahi nuen izan edo
nondik nahi nuen jo. Halaxe izan da, beti kiro-

Futbolaz
bestelakoak
Kirolari eta, oro har, futbolari lotuta
darama bizitza osoa. Berdegunean
denbora pasatzen badu ere, kanpoan
badu zer kontatu. �� Julene Frantsesena

Aitor Zulaika, Perez Arregi plazatxoaren ondoan.  � � �Julene Frantzesena

1. Aitor bizikletan. 2. Txikiteo
Elegante egun batean,
koadrilakoekin. Goian ezkerretik
laugarrena da Aitor. 3. Aitor eta
Idurre Ibizan, oporretan.

1

2

3

gustatzen zaio: “Lagunak ditudan tokietara
joatea gustatzen zait. Hainbat tokitan, zortez,
baditugu lagunak, eta hotelera-eta joan be-
harrean nahiago izaten dut haien etxera joan,
gero beraiek bueltan etortzeko. Gustatzen
zait bidaiatzea, eta bide batez lagunak ikus-
tea. Joan gara Ibizara edo Mallorcara lagune-
na, eta gero beraiek etorri dira hona, gure
etxera”.

Futbol entrenatzailea, kirol zalea eta bi-
daiaria izateaz gain, Idurreren bikotekidea eta
Nahiaren aita da Aitor. Aurten, lana eta futbol
denboraldia tarteko, alabarekin eta bikoteki-
dearekin nahi baino gutxiago egon bada ere,
“orain ari naiz disfrutatzen eta gozatzen”, dio.
“Bigarren umea ere bidean da, eta nola edo

kurle sutsua sekula izan. Irakurtzea faltan bo-
tatzen dut, baina baita filmak ikustea ere. Izan
ere, filmak zineman ikustea gustatzen zait.
Etxean haste naiz ikusten, eta kanalez alda-
tzen dut, azkenerako”.

Ingelesa eta psikologia
Unibertsitateko bi ikasketa ditu Kurrikulume-
an azpeitiarrak, baina zintzilik du ingelesa
ikastea. Bestalde, “kirolean psikologiak duen
garrantzia ikusita”, psikologiaren zenbait
tresna erabili izan ditu egon den taldeetan:
“Lagun Onaken eta Sestao Riverren, bietan,
egin ditugu psikologiari lotutako ekimenak:
bideoak ikusi, esaldiak jarri hormetan... eta
aberasgarria iruditzen zait”.�

hala zerbait alde batera utzi beharko dut fa-
miliarekin gehiago egoteko”.

Denbora faltan lehendik, eta sare soziale-
tan ibiltzeko betarik ez duela aitortu du. “Ez
naiz sare sozialetan ibiltzen. Ez naiz oso
zalea. denbora mordoa kentzen dute, gaine-
ra. Interneten bai, denbora dezente pasatzen
dut. Gauero, alaba lokartutakoan, irakurtzen,
bideoak ikusten... aritzen naiz. Dena den,
nahi ala ez, Sestaon pasatu dudan denboral-
dian foroetan-eta ibili naiz, baina gero pen-
tsatzen nuen neure artean, ‘hobe ez sartu-
ta...’”.

Denbora faltaren gerizpean, irakurtzeko
tarterik ere ez du hartzen Zulaikak. “Beti izan
dut irakurtzeko zaletasuna, baina ez naiz ira-



� � �TELEFONO ZENBAKIAK� � � � � � � � � � � � � � � � � � � �

UDALETXEA � � �Asteguna:  08:30-14:00 � � �Larunbata:  09:00-12:30   UDALTZAINGOA � � �Egun osoz

irekita egoten da   ANBULATEGIA� � �Egun osoz irekita egoten da   IGERILEKUA� � �Astelehena: 

14:00-21:00 � � �Beste astegunak:07:00-21:00 � � �Larunbata: 10:00-13:00 eta 16:00-20:00 � � �Igandea eta

jai egunak: 09:00-13:00 � � �Kanpoko igerilekua: ekaina arte itxita   KIROLDEGIA � � �Astegunak: 

10:00-13:00, 15:00-21:00 � � �Larunbata: 10:00-13:00, 16:00-20:00   UDAL LIBURUTEGIA � � �Astegunak: 

09:30-13:00, 16:00-20:00� � �Larunbata: 09:30-13:00 � � �Udan, Gabonetan: 08:30-14:00   ZAPO TXOKO

� � �Asteartea-ostirala: 17:00-20:30 � � �Larunbata: 16:00-20:30

1-6-7-16-17-19

Ruiz (Azkoitia).

943 851966

2-3-20-21-29

Jaen (Azkoitia).

943 850660

4

Azpiazu (Azkoitia).

943 852989

5-18-30-31

Gisasola (Azkoitia).

943 851235

8-9-10-11-12-13-14-22-23-24-25-26-27-28

Beristain (Azpeitia).

943 811949?

15

Jacome (Azpeitia).

943 080258

GAUEZ

1-6-7-18-

Aranburu (Azpeitia).

943 811350

2-8-13-14-19-24-30

Beristain (Azpeitia).

943 811949

3-9-12-15-17-20-21-23-25-29

Alberdi (Azpeitia).

943 815974

4-10-16-22-26-27-28-31

Eizagirre (Azpeitia).

943 811274

5-11

Jacome (Azpeitia).

943 080258

EGUNEZ

� � �FARMAZIAK (uztaila)� � � � � � � � � � � � � � � � � � � �

LARRIALDIAK

112

�ARETOA ERABILGARRI.
Betharrametako erakusketa-gela edo
aretoa –arte eszenikoetako formatu
txikiko ekitaldietarako– erabili nahi duten
herritarrek Udaleko Kultura Sailean egin
behar dute eskaria.

ODOL-EMAILEAK

Uztailaren 22an izango

dute hitzordua, 18:00etatik

21:00etara, anbulatorioan.

� � �GARRAIOA� � � � � � � � � � � � � � � � � � � �

ALDALUR 943 85 27 18

EUSKO TREN 902 54 32 10

GUIPUZCOANA 943 85 11 59

PESA 943 21 26 99

PIPER ELKARTEA 943 85 25 87

TAXIAK 943 81 13 07

� � �autobusen ordutegi osoa:

www.uztarria.com/azpeitia/

autobusak

� � �ORDUTEGIAK� � � � � � � � � � � � � � � � � � � �

� � �ERABILGARRI� � � � � � � � � � � � � � � � � � � �

TOKI PUBLIKOAK

Udaletxea 15 72 00

Udaltzaingoa  15 13 13

Suhiltzaileak 112

Azpeitia Lantzen  15 71 83

Iraurgi Lantzen 85 11 00

Nekazal Bulegoa 81 24 85

Iturritxiki Ludoteka 15 11 79

Zapo Txoko / GIB 15 71 61

Lanbide 15 04 02

Kiroldegia 81 30 69

Igerilekua 81 41 21

Ertzaintza-Azkoitia           0837 80

Baigera I 81 51 71

Baigera II 81 23 89

Epaitegia 02 51 91

Ingurumen Etxea 81 24 48

OSASUNA

Anbulatorioa 0254 00

Anbulator. larrialdiak 02 54 01

Eguneko zentroa 15 74 96

Asepeyo 8144 00

Gurutze Gorria 85 32 97

DYA-Donostia 46 46 22

KOMUNIKABIDEAK

Uztarria 15 03 58

Hitza (Azpeitia) 81 38 41

Hitza (Zarautz) 8900 17

Azpeitian Zer? 080688

Erlo Telebista (Azpeitia) 81 53 35

Berria                                      943 30 40 30

Gara                                           943 31 69 99

Noticias (berriemailea)   687 60 50 06

DV (berriemailea)  610 81 29 12

Argia                                           943 37 15 45

Arrate Irratia                   943  12 01 73

Euskadi Irratia             943 01 23 00

ETB                                               943 01 17 05

ALDERDI POLITIKOAK

Bildu  15 72 00

EAJ 81 55 70

Sortu                                                      15 72 00

EA 81 00 11

Aralar                                       647 42 59 95

Hamaikabat 15 72 00

SINDIKATUAK

ELA 81 34 46

LAB 15 13 56

EHNE 81 39 28

KULTURA-EUSKARA

Sanagustin 10 52 20

Kultur Mahaia               674 16 56 84

Euskara Patronatoa 81 45 18

Udal Euskaltegia 81 19 47

AEK 15 10 89

EHE 15 10 89

Udal Liburutegia  15 71 95

Loiolako Liburutegia 8165 08

Kontseilua                          943 59 12 00

Bai Euskarari                  902 43 00 26

IKASTETXEAK

Iraurgi 81 02 10

Iraurgi (Betharram) 81 16 68

Iraurgi (Milagrosa) 8163 80

Iraurgi (Jesuitinak) 81 22 49

Ikasberri 15 12 46

Karmelo Etxegarai 81 26 97

Urola BHI 15 02 28

BESTERIK

Xoxoteko aterpea 58 10 07

Eregi Euskara-Komunikazio Zerbitzuak

943 08 06 88



AMABEL MELIAN
Azpeitian bizi den kanariarra (Kanaria Handia, Telde) 

Ilusio handiz noa
euskaltegira,
euskara ikastera”

Bihotz-kontuak tarteko, Azpeitian lur
hartu zuen, duela lau urte pasatxo.
Euskaraz ere moldatzen da.  � A. Agirrezabala

“

Nolatan hartu hunan lur Az-
peitian? 
Kanarietan, Fuerteventuran, Azpeitiko mutil
bat ezagutu eta harremana hasi geninan.
Hiru urtera, telekomunikazio-ingeniaritza
ikasketak bukatuta, 2008ko urrian sorterria,
familia eta dena utzi eta Azpeitira etorri nin-
dunan, lana eta dena lotuta.     
Erraz egin al haiz hona? 
Lau urte eta erdi zamazkinat hemen, jende
mordoa ezagutzen dinat, izaera oso irekikoa
naun, baina jendea nahiko itxia dun, eta koa-
drila batean integratzea ez dun batere erra-
za, are zailagoa hizkuntza ez badakin.
Azpeititik zer da gehien gustatzen
zainena? 
Jendeak kirolerako duen kultura. Euria goian
behean eta jendeak korrika egiten din. Harri-
tu egiten nain horrek, baina poz ematen
zidan.  
Eta gutxiena?
Txutxu-mutxuak, gainontzekoak kontrolatu
behar hori. Oso kuxkuxeroak zarete. Mundu
guztiak daki mundu guztiaren bizimoduaren
berri, eta ez nagon horretara ohituta. Klima.

Hasieran, ikaragarri kosta zitzaidanan, eta
formula dun ondo jaztea. Kamiseta barrutik
sartuta, hiru pare galtzerdi soinean... Kana-
rietan etxeetan ez dinagu berogailurik. Go-
rroto dinat neguan kotxea hartu eta izotza
kendu beharra. 
Kanarietatik zer botatzen dun faltan? 
Familia, lagunak eta eguzkia. Azkenekoz,
Gabonetan izan nindunan, bisitan.
Euskara ikasten ere ari haiz...
Izatez, jendearekin komunikatzeko ez dinat
behar euskara, mundu guztiak ulertzen nain
erderaz eginda ere. Baina, nire ustez kulturak
zaindu behar ditun, mimatu. Euskal kulturari
zor diodan errespetuagatik hasi naun ikas-
ten euskara. Hona bizitzera etorri aurretik
hasi nindunan euskara ikasten, Interneteko
ikastaro batzuen bidez. Oso hizkuntza kon-
plexua dun, baina sekulako ilusioarekin noa
euskaltegira. Oso talde interesgarria gaitun.
Astean zortzi orduz dizkinat eskolak. Asko ari
naun aurreratzen. Pentsa, nire mutil-lagunari
zuzendu eta dena egiten zionat! Ahal dudan
guztietan praktikatzen dinat euskara, berdin
zaidan deskuidatzea edo akatsak egitea.�

1. Amabel Melian Fuerteventuran, surfa
praktikatzeko pronto. 2. Las Palmas probintziko
Mogan herrian. 3. Aittolan, elurretan.

2.301kilometrora dago Telde.

1

2

3

U rtea emana zenuen
Renon, hainbat eta hainbat euskaldunekin
izana zinen ordurako, baina ikasturte amaiera
aldera arte ez zenuen jakin haien artean bat
besteak ez bezalakoa zela, ez zela bizkaitarra
ez alde bateko nahiz besteko nafarra. Gipuz-
koarra zen ezberdin hura, “Inazio Olarreaga,
Inazio Kubanoa, edo Giputze”. Azpeitiarra
zela, edo azkoitiarra. Ez zekiten seguru. Tele-
fonoa ere eman zizuten eta hots egin zenion
delako gipuzkoarrari. Eta lehenengo hitza
egin orduko jakin zenuen, aldendu zitzaizki-
zun bestek erantsi zizkizuten duda guztiak.
Azpeitiarra zen, berak esan zizun, eta bera-
ren hizkerak. Harena euskara zaharra zen,
zure txikitakoa, 1960koa, garai hartatik hona
batere aldatu izan ez balitz bezalakoa. Ez zen
gezurra. Inazio hura kanpora joana zen garai
hartako. Kuban zen Iraultzak goia jo zuenean.
Pilotari ari zen. Eta Iraultzak, eta Fidelek, eta
haien marxismo-leninismoak kirol profesio-
nala galarazi zuenean, herrialde eder hartatik
alde egin behar izan zuten zesta jokalariek,
beste jende askorekin batera. Floridatik ba-
rrena heldu zen Estatu Batuetako Mendebal-
dera, hantxe egin zuen lan eraikuntzan, han-
txe bizi harrezkero. Biok azpeitiar izateak lotu
zintuzten eta, han zinela, beti izaten zenuen
haren bisita, bazkaria bateko edo besteko
kasinoko jangelan, kontu zaharrak berritzeko
modua, eta berriak zahartzekoa. Duela hiru
urte ikusi zenuen azkenekoz. Ez zela askoz
gehiagotan hona etorriko zioen. Azpeitira.
Familiaren ondora. Anai-arrebak. Ilobak. Ho-
riexek zituen hemengo lotura bakarrak. Lagu-
nak hiltzen ari. Txikitakoak. Gazteetan eta ez
hain gazteetan ere ez du ezagutzen alerik.
Atarramendua. Emigrantearen paraderoa.
Jaio zen herrira itzuli, eta ez da bertakoa sen-
titzen. Gehiago da erbestean bizi den herrial-
dekoa, eta komeriak ditu han ere, sortu zen
tokikoa baino. Interneten garaiak berandu
harrapatu du, eta telefonoari lotuta segitzen
du oraindik. Noizetik noizera egiten dituen te-

Gerri telefonoan

� � �Saninazioetan etxera hots
egiten duenean jakinaren
gainean jarriko dute Gerri.
Situazioa oso txarra da.

� � � � � � � � � � � � � � � �miel a. elustondo� � �

lefono-deiak. Saninaziotan etxera, arrebare-
nera hots egitea ez du huts egingo. Zer
moduz hau, zer moduz hura. Zer moduz
anaia, koinatua, ilobak... Halako hil da, beste
halako ere bai. Krisia da hor, krisia hemen.
Mundua akabatzera doa, zintzo izan beharra
daukagu... Apokalipsia jotzen zuela gogora-
tzen duzu. Batean, 90eko hamarkadan, eza-
gutu zenuen garaian, milizianoek gobernua
–baina Washingtongoa–, botatzeko nahiko
arma eta indar zutela esaten zuen. Bestean,
duela urte gutxi, ekonomi krisiak Europa hon-
dora eramango zuela zioen. Munduaren aka-
bua hots egiten zuen Inaziok beti. Lehenen-
goan ez zuen asmatu. Bigarrenean ere ez du
bete-betean asmatuko, baina zenbat lagun
ari den estutzen ukatuko duenik ez dago.
Bistan dago. Saninaziotan etxera hots egiten
duenean jakinaren gainean jarriko dute Gerri.
Situazioa oso txarra da. Aspaldi esaten zuen
Inaziok.�

